
1 | ᒪ ᒃ ᐱ ᖅ ᑐ ᒐ ᖅ   

1. ᐱᒋᐊᕐᓂᖓ 

ᐃᓄᓕᕆᔨᒃᑯᑦ ᓴᖅᑭᑕᐅᓚᐅᖅᓯᒪᕗᖅ 2013-ᒥ ᐊᖏᓂᖅᓴᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᕕᒃᑕᐅᑎᓪᓗᒋᑦ. ᐃᓄᓕᕆᔨᒃᑯᑦ 

ᐱᔭᒃᓴᖃᖅᐳᑦ ᐱᐅᓯᒋᐊᖅᑎᑦᑎᕙᒡᓗᑎᒃ ᖃᓄᐃᙱᑦᑎᐊᕐᓂᖏᓐᓂ ᓇᖕᒥᓂᖅᓱᕈᓐᓇᕐᓂᖏᓐᓂᓪᓗ ᓄᓇᕗᒻᒥᐅᑦ ᐃᓚᓕᐅᑎᓯᒪᔪᒃᑯᑦ ᓄᑖᓂᓪᓗ 

ᐱᔨᑦᑎᕋᐅᑎᒃᑯᑦ. ᐃᓄᓕᕆᔨᒃᑯᑦ ᐱᒻᒪᕆᐊᓗᖕᒥᒃ ᐱᓕᕆᐊᒃᓴᖃᖅᐳᑦ ᐃᓄᑐᐃᓐᓇᓂᒃ ᐃᓚᒌᓂᒡᓗ ᐃᑲᔪᖅᑐᐃᕙᒡᓗᑎᒃ ᓄᓇᕘᓕᒫᒥ, 

ᓴᖅᑭᑎᑦᑎᓇᓱᒃᖢᑎᒃ ᑲᒪᒋᔭᖃᑦᑎᐊᖅᑐᓂᒃ ᓄᓇᓕᖕᓂ ᓄᓇᕗᒻᒥᐅᓕᒫᑦ ᑲᔪᓯᑦᑎᐊᕈᓐᓇᖁᓪᓗᒋᑦ. 

 

ᒪᐃ 2023−ᒥ, ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᓴᖅᑭᑦᑎᓚᐅᖅᐳᖅ ᐱᓕᕆᔾᔪᓯᖓᑕ ᐅᓂᒃᑳᖓᓂᒃ ᓄᓇᕗᒻᒥ ᓄᑕᖅᑲᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓂᒃ ᓇᓗᓇᐃᖅᓯᓪᓗᑎᒃ ᐊᒥᒐᖅᓯᓂᖏᓐᓂᒃ ᒫᓐᓇ ᐱᓕᕆᔾᔪᓯᐅᔪᖅ ᓄᑕᖅᑲᑦ ᓴᐳᔾᔭᐅᓯᒪᖁᓪᓗᒋᑦ. ᐅᓂᒃᑳᒥᑦ ᑐᐊᕕᕐᓇᖅᑐᒥᑦ 

ᐊᓯᔾᔨᖅᑕᐅᖁᔨᕗᑦ ᐃᓄᓕᕆᔨᒃᑯᑦ ᑲᒪᒋᔭᖃᕆᐊᖃᕐᒪᖔᑕ ᓄᑕᖅᑲᓂᑦ ᓴᐳᔾᔭᐅᔾᔪᑎᑦ ᐱᓕᕆᐊᒃᓴᖏᓐᓂᒃ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᑦ 

ᐱᖁᔭᖓ ᒪᓕᒃᖢᒍ. ᐱᓗᐊᖅᑐᒥ ᐊᑲᐅᙱᓕᐅᕈᑎᑦ ᓇᓗᓇᐃᖅᓯᒪᔪᑦ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐅᓂᒃᑳᖓᓂ ᐱᖃᓯᐅᔾᔨᕗᑦ ᖃᓄᖅ ᐃᓄᓕᕆᔨᒃᑯᑦ 

ᐱᓕᕆᐊᖃᖃᑦᑕᕐᒪᖔᑦ ᖃᐅᔨᓴᓕᕌᖓᑕ, ᐊᒻᒪᓗᑦᑕᐅᖅ ᖃᓄᖅ ᑲᒪᒋᔭᖃᖃᑦᑕᕐᒪᖔᑕ ᓄᖅᑲᖅᑎᑦᑎᓇᓱᒃᖢᑎᒃ 

ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᒃᖢᑎᒡᓗ ᖃᑕᙳᑎᒌᓂᑦ ᐃᑲᔪᖅᑐᐃᓗᑎᒃ. ᐱᑕᖃᙱᓐᓂᖏᑦ ᖃᐅᔨᔭᐅᓚᖅᑐᑦ ᖃᓄᖅ ᐃᓄᓕᕆᔨᒃᑯᑦ 

ᐋᖅᑭᒃᓱᐃᕙᖕᒪᖔᑕ ᑲᔪᓯᑎᑦᑎᕙᖕᒪᖔᑕᓗ ᐸᕐᓇᐅᑎᓂᒃ ᑲᒪᒋᔭᖃᕐᓂᐊᕐᓗᓂ ᓄᑕᖅᑲᓂᒃ ᒪᒃᑯᒃᑐᓂᒡᓗ ᐃᓄᓕᕆᔨᒃᑯᑎᒍᑦ ᑲᒪᒋᔭᐅᔪᓂᑦ. ᑮᓇᐅᔭᓂᒃ 

ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖓᓂ ᐊᓯᖏᓐᓂᒃ ᐃᓱᒫᓘᑕᐅᔪᑦ ᐅᖃᐅᓯᖃᓚᐅᕆᕗᖅ ᑐᑭᓯᑎᑕᐅᕚᓪᓕᙱᓗᐊᖃᑦᑕᕐᒪᑕ 

ᐃᓕᓐᓂᐊᖅᑎᑕᐅᙱᓗᐊᖅᐸᒃᖢᑎᒡᓗ ᐃᖅᑲᓇᐃᔭᓕᓵᖅᑐᑦ, ᐊᒥᒐᕐᓂᖏᑦ ᐅᑯᓂᖓ ᐃᓄᓕᕆᔨᒃᑯᓐᓂ ᒪᓕᒃᑕᐅᕙᒃᑐᓂᒃ ᐱᓕᕆᔾᔪᑕᐅᔪᓂᓪᓗ, 

ᐃᖅᑲᓇᐃᔭᖅᓯᓐᓈ ᐃᓕᓐᓂᐊᕐᓗᑎᒃ, ᐊᒻᒪ ᐱᐊᓂᒃᓯᒪᙱᑦᑐᑦ ᑎᑎᖅᑲᑦ ᐸᐸᑕᐅᕙᒃᖢᑎᒃ. 

 

ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᖃᓄᖅᑑᕈᑎᓄᑦ ᐱᕙᒌᔭᐅᑦ ᓴᖅᑭᑕᐅᓚᐅᖅᑐᖅ ᑭᐅᔾᔪᑕᐅᓪᓗᓂ 2023−ᒥᑦ ᑲᓇᑕᒥᑦ ᑮᓇᐅᔭᓂᒃ 

ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖓ. ᑖᓐᓇ ᐱᓕᕆᔾᔪᑕᐅᓂᐊᖅᑐᖅ ᑭᒡᒐᖅᑐᐃᕗᖅ ᐃᓄᓕᕆᔨᒃᑯᑦ ᐊᖏᖅᓯᒪᓂᖓᓂᒃ ᓵᑕᐅᓯᒪᔪᓐᓇᕐᓂᕐᒥᒃ 

ᑲᔪᓯᑎᑦᑎᔪᒪᓪᓗᑎᒡᓗ ᐱᐅᔪᒥᒃ ᐊᓯᔾᔩᓗᑎᒃ ᓄᓇᓕᖕᓄᑦ ᐃᓚᒌᓄᓪᓗ ᖃᓄᐃᙱᑦᑎᐊᕐᓂᕐᒥᒃ. ᓯᕗᒻᒧᑦ ᐃᖏᕐᕋᓗᑕ, ᐃᓄᓕᕆᔨᒃᑯᑦ 

ᐱᕙᓪᓕᐊᑎᑦᑎᓂᐊᖅᑐᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ, ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐊᒻᒪ ᐊᓯᔾᔨᖅᑕᐅᔪᓄᑦ ᐊᐅᓚᑦᑎᔾᔪᑎᓄᑦ ᐸᕐᓇᐅᑎᒥᒃ 

ᐃᑲᔪᖅᑐᐃᔾᔪᑎᒃᓴᑦ ᐊᑐᓕᖅᑎᑕᐅᔪᓄᑦ ᐱᓕᕆᔾᔪᑕᐅᓂᐊᖅᑐᒧᑦ. 

 

ᐃᓄᓕᕆᔨᒃᑯᑦ ᒫᓐᓇ ᐃᓚᐅᕙᓪᓕᐊᕗᑦ ᐅᖃᖃᑎᖃᖅᐸᓪᓕᐊᓪᓗᑎᒡᓗ ᐋᖅᑭᒃᓱᐃᕙᓪᓕᐊᓪᓗᑎᒃ ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑎᒥᒃ 

ᐱᓕᕆᔾᔪᑕᐅᓂᐊᖅᑐᒧᑦ. ᑐᓴᕋᓱᐃᓐᓇᖃᑦᑕᕐᒪᑕ ᑖᒃᑯᐊᓗ ᐃᓄᓕᕆᔨᒃᑯᑦ ᐊᖏᖅᓯᒪᐃᓐᓇᕐᒪᑕ ᐱᓕᕆᖃᑕᐅᑦᑎᐊᖏᓐᓇᕐᓗᑎᒃ 

ᐱᓕᕆᖃᑎᒋᓪᓗᐊᑕᖅᑕᖏᓐᓂ ᐱᖃᖅᑎᐅᖃᑕᐅᔪᓂᓪᓗ, ᑖᓐᓇ ᐱᕙᓪᓕᐊᓂᕐᒧᑦ ᐅᓂᒃᑳᓕᐊᖅ ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᙱᓚᖅ 

ᐱᓕᕆᐊᖑᔪᓕᒫᓂᑦ ᓇᓗᓇᐃᔭᖅᓯᒪᔪᑦ ᖃᓄᖅᑑᕈᑎᓄᑦ ᐱᕙᒌᔭᐅᒻᒥᒃ. ᐃᓚᐅᑎᑦᑎᔪᑦ ᐱᐊᓂᒃᐸᑕ ᖃᓄᖅᑑᕈᑎᒃᓴᓄᓪᓗ ᐱᕙᒌᔭᐅᑦ ᐱᐊᓂᒃᑕᐅᒃᐸᑦ 

ᐱᖃᖃᑕᐅᔪᑦ ᐃᓱᒪᒋᔭᖏᑦ ᒪᓕᒡᓗᒋᑦ, ᐱᕙᓪᓕᐊᓂᕐᒧᑦ ᐅᓂᒃᑳᒥᒃ ᓄᑖᙳᕆᐊᖅᓯᒪᔪᓂᒃ ᓇᓗᓇᐃᖅᓯᒪᔪᒥ ᐱᓕᕆᐊᖑᔪᓐᓇᖅᑐᓂᒃ ᑐᓂᓯᓂᐊᖅᑐᑦ.  

 

ᐱᕙᓪᓕᐊᓂᕐᒧᑦ ᐅᓂᒃᑳᓕᐊᖅ ᐱᕙᒌᔭᖅᑕᐅᓯᒪᔪᖅ ᖃᓄᐃᓕᐅᕈᑕᐅᔪᑦ ᓇᓗᓇᐃᖅᑕᐅᖁᓪᓗᒋᑦ ᕕᕝᕗᐊᕆ 1, 2024-ᒥ, ᐄᐳᓗ 11, 2024-ᒧᑦ, 

ᖃᑕᙳᑎᒌᓄᑦ ᖃᓄᐃᖏᑦᑎᐊᕐᓂᕐᒧᑦ ᖃᓄᖅᑑᕈᑎᓄᑦ ᐱᓕᕆᔾᔪᑕᐅᓂᐊᖅᑐᑦ. ᑕᕝᕙᓂ ᐅᓂᒃᑳᓕᐊᒥ ᐱᖃᓯᐅᔾᔨᕗᑦ ᐱᕕᒡᔪᐊᓂᑦ 

ᑐᓴᖅᑎᑦᑎᔾᔪᑎᓂᑦ ᑕᒪᐃᓐᓂᒃ ᐱᕙᓪᓕᐊᑎᑕᐅᔪᓂᑦ, ᐊᒻᒪᓗᑦᑕᐅᖅ ᓄᑖᙳᕆᐊᖅᓯᒪᔪᓂᒃ ᐱᒻᒪᕆᐅᔪᓂᑦ ᐱᓕᕆᐊᖑᓯᒪᔪᓂᑦ ᐅᓪᓗᒥᒧᑦ 

ᖃᔅᓯᑲᓪᓚᖕᓂᑦ ᐱᓕᕆᐊᖑᓪᓗᐊᑕᖅᓯᒪᔪᓂᑦ.  

2. ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᓂᑦ 

ᑐᓴᖅᑎᑦᑎᔾᔪᑎ 

ᓄᓇᕗᑦ ᒐᕙᒪᖓᑕ ᐃᓄᓕᕆᔨᒃᑯᖏᑦ ᓴᖅᑭᑎᑦᑎᓚᐅᖅᐳᑦ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᒥᒃ ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒧᑦ. 

ᑖᓐᓇ ᐱᓕᕆᔾᔪᑕᐅᓂᐊᖅᑐᖅ ᐊᑐᐃᓐᓇᐅᑎᑦᑎᕗᖅ ᐃᓄᓕᕆᔨᒃᑯᓐᓂ ᐃᓱᒪᓕᐅᕆᓂᕐᒧᑦ ᐋᖅᑭᒃᓯᒪᓂᖏᓐᓂᒃ, ᓇᓗᓇᐃᖅᓯᓪᓗᓂᓗ 

ᖃᓄᐃᓕᐅᖅᑕᐅᔭᕆᐊᓕᖕᓂᒃ ᒪᓕᖁᓪᓗᒋᑦ ᐊᐅᓚᓂᕆᔭᐅᔪᓂᒃ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖓᓂ ᐃᑲᔪᖅᑐᐃᔾᔪᑎᑦᑎᐊᕙᖕᓂᒃ 

ᑲᔪᓯᑎᑦᑎᕙᒃᖢᑎᒃ  ᓄᑕᖅᑲᓄᑦ, ᒪᒃᑯᒃᑐᓄᑦ, ᐊᒻᒪ ᐃᓚᒌᓄᑦ.  

 

ᓇᓗᓇᐃᖅᓯᒪᔪᖅ ᐊᔾᔨᙳᐊᖅ 1−ᒥ ᐊᑖᓂ, ᐱᓕᕆᔾᔪᑕᐅᓂᐊᖅᑐᖅ ᑐᙵᕕᖃᖅᐳᖅ ᐅᑯᓂᖓ ᑕᓪᓕᒪᓂᒃ ᑐᙵᕕᒋᔭᐅᔪᓂᒃ: 

• ᐃᓄᐃᑦ ᐃᓚᐅᑎᑕᐅᓂᖏᑦ 

• ᐱᓕᕆᖃᑎᒌᑦ ᐊᒻᒪ ᐃᓚᓕᐅᔾᔨᓂᖅ 

• ᒐᕙᒪᓕᒫᒧᑦ ᐊᐅᓚᓂᐅᔪᖅ 

• ᓵᑕᐅᔪᓐᓇᕐᓂᖅ ᓄᓇᕗᒻᒥᐅᓄᑦ  

• ᐃᓄᐃᑦ ᐃᓕᖅᑯᓯᑐᖃᖏᑦ 

 

ᐱᓕᕆᔾᔪᑕᐅᓂᐊᖅᑐᖅ ᐋᖅᑭᒃᓱᖅᓯᒪᕗᖅ 7-ᓂᒃ ᓯᕗᓪᓕᐅᑎᑕᐅᔪᒪᔪᓂᒃ ᐅᑯᓂᖓ: 

 

ᐊᐅᓚᑦᑎᔨᑦ ᐊᑑᑎᖃᑦᑎᐊᕐᓂᖏᑦ 

 

ᑖᓐᓇ ᓯᕗᓪᓕᐅᔾᔭᐅᖁᔭᐅᔪᖅ ᑎᑎᕋᖅᑕᐅᓚᐅᖅᐳᖅ ᓯᕗᓪᓕᐅᔾᔭᐅᔭᕆᐊᖃᕐᓂᖅᐹᖑᓪᓗᓂ ᐊᖏᖅᓯᒪᓪᓗᑎᒃ ᐊᑦᑕᕐᓇᕈᓐᓃᖅᐹᓪᓕᖁᓪᓗᒋᑦ 

ᐊᒻᒪ ᓄᑕᖅᑲᑦ, ᒪᒃᑯᒃᑐᑦ, ᐊᒻᒪ ᐃᓚᒌᑦ ᐃᑲᔪᖅᑕᐅᔭᕆᐊᓖᑦ ᐊᑦᑕᕐᓇᙱᑦᑐᒦᖁᓪᓗᒋᑦ. 

 

ᑎᒍᐊᖅᑐᓕᕆᓂᖅ, ᑎᒍᐊᙳᐊᖃᕐᓂᖅ ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᑦ 

 

ᑖᓐᓇ ᓯᕗᓪᓕᐅᔾᔭᐅᖁᔭᐅᔪᖅ ᐱᖃᓯᐅᔾᔨᕗᖅ ᑲᒪᒋᔭᐅᓪᓗᐊᑕᕐᓗᓂ ᐃᓚᒌᓄᑦ ᐃᓂᖃᑦᑎᐊᖅᑎᑦᑎᓂᕐᒥᒃ ᓄᑕᖅᑲᓄᑦ ᐊᖏᕐᕋᖅᓯᒪᙱᑦᑐᓂᒃ 

ᑲᒪᒋᔭᐅᔭᕆᐊᓕᖕᓄᑦ ᓄᓇᕗᒻᒥ. ᑖᓐᓇ ᓯᕗᓪᓕᐅᑎᑕᐅᔪᒪᔪᖅ ᓇᓗᓇᐃᖅᓯᔪᖅ ᐱᒻᒪᕆᐅᓂᖓᓂᑦ ᑲᔪᓯᑎᑦᑎᓗᑎᒃ ᐃᓕᖅᑯᓯᑦᑎᓐᓂ 

ᓄᓇᑦᑎᓐᓂᓗ ᑲᑎᙵᑎᑦᑎᓂᕐᒥᑦ ᓇᓗᓇᐃᖅᓯᓪᓗᓂᓗ ᐋᖅᑭᒃᓯᒪᔾᔪᑕᐅᔪᓂᑦ ᓄᓇᓕᖕᓂ ᑲᒪᒋᔭᐅᕙᒃᑐᓄᑦ ᓄᑕᖅᑲᑦ ᑲᑎᙵᐃᓐᓇᖁᓪᓗᒋᑦ 

ᓯᕗᕚᑦᑕ ᓄᓇᖓᓂ ᐱᖅᑯᓯᖓᓂᓪᓗ. 

 

ᐃᓄᖕᓄᑦ−ᑐᕌᖓᔪᑦ ᐱᔨᑦᑎᕋᐅᑎᑦ 

 

ᑖᓐᓇ ᓯᕗᓪᓕᐅᔾᔭᐅᔪᒪᔪᖅ ᑐᕌᒐᖃᖅᑐᖅ ᑐᑭᓯᐅᒪᓂᕐᒥᑦ ᐃᓄᐃᑦ ᓄᑕᖅᑲᖏᑦ, ᒪᒃᑯᑦᑐᑦ, ᐃᓚᒌᓪᓗ ᐊᔾᔨᐅᖏᑦᑐᒥᑦ ᐃᓕᖅᑯᓯᕐᒥᑦ ᐱᓯᒪᖕᒪᑕ, 

ᐃᓅᖃᑎᒌᖕᓂᕐᒥᑦ, ᓇᓗᓇᐃᖅᓯᔾᔪᑎᑐᖃᖏᓐᓂᓪᓗ ᐋᖅᑭᒃᓯᔾᔪᑕᐅᕙᒃᑐᓂᑦ ᐱᔭᕆᐊᓕᖏᓐᓂᑦ ᐱᓕᕆᖃᑎᖃᕐᓂᕐᒥᓪᓗ ᓄᑕᖅᑲᓄᑦ 

ᐃᓚᒌᓄᓪᓗ ᐱᔨᑦᑎᕋᕐᓂᕐᒥᑦ. 

 

ᖃᐅᔨᓴᕐᓂᖅ 

 

ᑖᓐᓇ ᓇᓗᓇᐃᖅᑕᐅᓯᒪᕗᖅ ᓯᕗᓪᓕᐅᔾᔭᐅᔭᕆᐊᖃᕐᓂᖓᓂᒃ ᖃᐅᔨᓴᖅᑕᐅᔪᑦ ᐃᓕᓴᕆᔭᐅᑎᓪᓗᒋᑦ ᑐᙵᕕᒋᔭᐅᓂᖏᓐᓂᒃ 

ᓴᐳᔾᔨᔾᔪᑕᐅᓪᓗᑎᒃ ᓄᑕᖅᑲᑦ ᐃᓚᒌᓪᓗ ᐱᔪᓐᓇᐅᑎᖏᑦ. ᑖᓐᓇ ᓯᕗᓪᓕᐅᔾᔭᐅᖁᔭᐅᔪᖅ ᐋᖅᑭᒃᑕᐅᓲᖑᕗᖅ ᓴᐳᔾᔨᔾᔪᑕᐅᓪᓗᓂ ᑕᐃᒃᑯᓄᖓ 

ᐊᒃᑐᖅᑕᐅᓴᕋᐃᓐᓂᖅᐹᓄᑦ ᐱᓂᕐᓗᒃᑕᐅᓂᕐᒧᑦ, ᐃᒃᓯᓐᓇᑯᓂᑦ, ᐊᓯᖏᓐᓂᓪᓗ ᐋᓐᓂᖅᑕᐅᖃᑦᑕᖅᑐᓂᑦ. 

ᐱᓕᕆᐊᒃᓴᓄᑦ ᐊᐅᓚᑦᑎᓂᖅ 

 

ᐱᓕᕆᐊᒃᓴᓄᑦ ᐊᐅᓚᑦᑎᓂᖅ ᓯᕗᓪᓕᐅᔾᔭᐅᔪᒪᖕᒥᔪᖅ ᐱᔾᔪᑎᖃᓗᐊᖅᐳᖅ ᐱᐅᓯᕙᓪᓕᐊᖏᓐᓇᖅᑐᓂᒃ ᐊᑐᐊᒐᒃᓴᓂᒃ ᐊᒻᒪ ᐱᓕᕆᔾᔪᓯᕐᓂᒃ, 

ᐃᓚᓕᐅᔾᔨᓂᖅ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᖃᐅᔨᒪᓗᒋᓪᓗ ᐃᖏᕐᕋᑦᑎᐊᖅᑐᑦ ᐱᓕᒻᒪᒃᓴᐅᑎᑦ ᐊᒻᒪ 

ᐃᑲᔪᖅᓱᐃᔾᔪᑎᑦ ᐃᖅᑲᓇᐃᔭᖅᑎᓄᑦ. 

 

ᐃᑲᔪᖅᑐᖅᑕᐅᔪᑦ ᓄᓇᕗᑦ−ᓯᓚᑖᓃᑦᑐᑦ ᓄᑕᖅᑲᑦ ᒪᒃᑯᒃᑐᓪᓗ 

  

ᐃᑲᔪᖅᑐᐃᓗᑎᒃ ᓄᓇᕗᑦ−ᓯᓚᑖᓃᑦᑐᓂ ᓄᑕᖅᑲᓂ ᒪᒃᑯᒃᑐᓂᓪᓗ ᓇᓗᓇᐃᑕᐅᓯᒪᔪᖅ ᐱᒻᒪᕆᐅᓪᓗᓂ ᖃᓄᖅᑑᕈᑎᒃᓴᓄᑦ 

ᓯᕗᓪᓕᐅᔾᔭᐅᓪᓗᓂ. ᐅᓇ ᓇᓗᓇᐃᖅᓯᕗᖅ ᐊᔾᔨᐅᙱᑦᑐᓂ ᐱᔭᕆᐊᓕᖕᓂᑦ ᓄᑕᖅᑲᑦ ᒪᒃᑯᒃᑐᓪᓗ ᓄᓇᕗᒻᒥ ᑲᒪᒋᔭᐅᔪᑦ ᐊᓯᖏᓐᓂᑦ 

ᐊᕕᒃᑐᖅᓯᒪᔪᓂᑦ. 

 

ᐃᖅᑲᓇᐃᔮᑖᖅᑎᑦᑎᓂᖅ ᐃᖅᑲᓇᐃᔭᐃᓐᓇᖅᑎᑦᑎᓂᕐᓗ  

 

ᑕᒪᓐᓇ ᑕᐅᑐᒐᖃᓪᓗᐊᑕᖅᐳᖅ ᐊᑐᓕᖅᑎᑦᑎᓂᕐᒥᒃ ᐃᓱᒪᒋᔭᐅᑦᑎᐊᖅᓯᒪᔪᓂᒃ ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ 

ᖃᓄᖅᑑᕈᑎᒃᓴᓂᓪᓗ ᐱᔪᒥᒍᓱᖁᓪᓗᒋᑦ ᐃᖅᑲᓇᐃᔭᖅᑎᖃᐃᓐᓇᕐᓗᑎᒡᓗ ᐊᔪᙱᑦᑐᓂᒃ ᐱᓕᕆᔨᓪᓚᕆᖕᓂᒃ ᑲᔪᓯᑎᑦᑎᓗᑎᒡᓗ ᐃᑲᔪᖅᑐᐃᔪᒥᒃ 

ᐃᖅᑲᓇᐃᔭᕐᕕᖕᒥ ᑕᒪᓐᓇᓗ ᐃᑲᔪᕐᓂᖃᖅᖢᓂ ᐱᐅᓯᒋᐊᖅᓯᒪᔪᒥᒃ ᐱᔨᑦᑎᕋᕐᕕᖃᕐᓂᕐᒧᑦ ᐱᓕᕆᖃᑎᒌᑦᑎᐊᖅᑐᓂᒃ. 

ᐊᔾᔨᙳᐊᖅ 1: ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᖃᓄᖅᑑᕈᑎᓄᑦ ᐱᓕᕆᔾᔪᑕᐅᓂᐊᖅᑐᑦ 

6 | ᒪ ᒃ ᐱ ᖅ ᑐ ᒐ ᖅ   

2.1 ᐊᑐᓕᖅᑎᑦᑎᓂᖅ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᒥᒃ 

ᐃᑲᔪᖅᓱᕐᓗᒍ ᐊᑐᓕᖅᑎᑕᐅᓂᖓ ᐃᓚᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᖃᓄᖅᑑᕈᑎᒃᓴᒧᑦ ᐱᓕᕆᔾᔪᑕᐅᓂᐊᖅᑑᑉ, ᐃᓄᓕᕆᔨᒃᑯᑦ ᐱᕙᓪᓕᐊᑎᑦᑎᔪᑦ 

ᖃᓄᖅᑑᕈᑎᒃᓴᒧᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᒥᒃ, ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᑦ ᐊᓯᔾᔩᓂᕐᒧᓪᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ.  

 

ᐃᓚᒌᑦᓯᐊᕐᓂᖅ ᖃᓄᖅᑑᕈᑎᒃᓴᒧᑦ ᐱᓕᕆᔾᔪᑕᐅᓂᐊᖅᑐᖅ ᐃᓱᒪᒋᔭᐅᔪᖅ 'ᐋᖅᑭᒋᐊᖅᑕᐅᖏᓐᓇᖅᐸᒃᖢᓂ ᑎᑎᖅᑲᖅ' ᑲᑎᒪᖃᑎᖃᕆᐊᖃᖅᐸᒃᖢᑎᒃ 

ᐱᖃᖅᑎᐅᖃᑕᐅᔪᓂᒃ ᓄᑖᓂᒡᓗ ᐱᓕᕆᖃᑦᑕᕐᓗᑎᒃ ᐊᓯᔾᔩᓗᑎᒃ ᐃᓄᓕᕆᔨᒃᑯᓐᓄᑦ ᑕᑯᒃᓴᐅᓕᖅᑎᑦᑎᒃᑲᓐᓂᕐᓂᐊᖅᑐᒥᒃ, ᓵᑕᐅᔪᓐᓇᕈᑎᖏᓐᓂᒃ 

ᐊᒻᒪᓗ ᑐᓴᐅᒪᖃᑦᑕᐅᑎᔾᔪᑎᒃ ᐱᕙᓪᓕᐊᓂᖏᓪᓗ. ᐱᕕᒃᓴᕆᑎᑕᐅᔪᑦ ᐅᓂᒃᑲᐅᓯᐅᔪᑦ ᑎᑎᕋᐅᔭᖅᓯᒪᔪᖅ 2−ᒥ ᑕᑯᒃᓴᐅᑎᑦᑎᕗᑦ 

ᐱᓕᕆᐊᖑᓂᐊᖅᑐᓂᒃ ᐃᓄᓕᕆᔨᒃᑯᓐᓄᑦ ᐊᒃᑐᐊᓂᓕᖕᓂᒃ ᐊᑐᓕᖅᑎᑕᐅᔪᓄᑦ ᖃᓄᖅᑑᕈᑎᓄᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒧᑦ 

ᐱᖃᖅᑎᐅᖃᑕᐅᔪᓂᑦ ᑲᑎᒪᑎᑦᑎᓂᕐᒧᑦ. 

 

 

 

ᐊᔾᔨᙳᐊᖅ 2:  ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᖃᓄᖅᑑᕈᑎᒃᓴᑦ ᐱᓕᕆᔾᔪᑕᐅᓂᐊᖅᑐᑦ ᐊᑐᓕᖅᑎᑕᐅᓂᖓᑕ ᐱᕕᒃᓴᖓ 

2024/2025 

 
 
 
 

ᐱᕙᓪᓕᐊᑎᑦᑎᓂᖅ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᒥᒃ 

 

ᓇᓗᓇᐃᖅᓯᒪᔪᖅ ᖁᓛᓂ, ᐱᕙᓪᓕᐊᑎᑕᐅᓂᖓ ᖃᓄᖅᑑᕈᑎᒃᓴᒧᑦ ᐱᓕᕆᔾᔪᑕᐅᓂᐊᖅᑐᖅ ᐱᔭᕇᖅᓯᒪᓕᖅᑐᖅ. ᐃᓄᓕᕆᔨᒃᑯᑦ ᖃᐅᔨᓴᒻᒪᕆᓚᐅᖅᐳᑦ 

ᖃᐅᔨᓴᖅᖢᑎᒡᓗ ᓇᓗᓇᐃᔭᐃᓇᓱᒃᖢᑎᒃ ᓯᕗᓪᓕᐅᔾᔭᐅᔪᒪᓪᓗᐊᑕᖅᑐᓂᑦ, ᑐᕌᒐᕆᔭᐅᔪᓂᑦ, ᐅᐸᓗᖓᐃᔭᐅᑎᓂᒡᓗ ᓇᓗᓇᐃᖅᑕᐅᓯᒪᔪᑦ 

ᐱᓕᕆᔾᔪᑕᐅᓂᐊᖅᑐᒥ. ᐱᕙᓪᓕᐊᑎᑕᐅᔪᒧᑦ ᐃᓚᒋᔭᐅᓪᓗᓂ, SWOT (ᓴᙱᓂᖅ, ᓴᙲᓐᓂᖅ, ᐱᕕᒃᓴᑦ ᑲᑉᐱᐊᓵᕆᔾᔪᑎᓪᓗ) ᖃᐅᔨᓴᕐᓂᖅ 

ᐊᑐᖅᑕᐅᓪᓗᓂ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᑦ ᐅᖃᐅᓯᐅᑦᑎᐊᕐᓗᑎᒃ ᐊᒃᓱᕈᕐᓇᓛᑦ ᐱᔭᕆᐊᓕᖏᑦ ᓴᖅᑭᔮᖅᑎᑦᑎᓗᓂ ᒫᓐᓇ ᓄᓇᐅᑉ 

ᑕᐅᑦᑐᐊᓂᒃ. ᐃᓄᓕᕆᔨᒃᑯᑦ ᑲᑎᖅᓱᐃᓯᒪᒋᕗᑦ ᑎᑎᕋᖅᓯᒪᔪᓂᒃ, ᕿᒥᕐᕈᐊᒃᑲᓐᓂᖅᖢᑎᒃ ᐊᑐᖅᑕᐅᕙᒃᑐᓂᒃ, ᐃᓚᐅᑎᑦᑎᓯᒪᓪᓗᑎᒡᓗ 

ᑖᒃᑯᓇᓂᑦᑕᐃᓐᓇᖅ ᑕᒪᐃᓐᓂ ᐊᕕᒃᑐᖅᓯᒪᔪᓂ ᐃᑲᔪᖅᑐᐃᔪᒪᓪᓗᑎᒃ ᐱᕙᓪᓕᐊᓂᕆᔭᐅᔪᒥᒃ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᒥᒃ.  

 

ᑲᑎᒪᑎᑦᑎᓂᖅ ᐃᓚᐅᑎᑦᑎᓂᕐᓗ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑎᒃᓴᓄᑦ ᐱᕙᒌᔭᐅᑦ 

 

ᐃᓄᓕᕆᔨᒃᑯᑦ ᐱᔭᕇᖅᓯᓯᒪᓕᖅᑐᑦ ᑐᓴᕋᓱᒃᑕᒥᓂᒃ ᐃᓚᐅᑎᑦᑎᓂᕐᒧᓪᓗ ᖃᓄᖅᑑᕈᑎᒃᓴᒥᒃ ᐱᔾᔪᑎᒋᓪᓗᒍ ᖃᓄᖅᑑᕈᑎᑦᓴᒧᑦ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᒥᑦ ᐅᑕᖅᑭᓪᓗᑎᒡᓗ ᒥᓂᔅᑕᐅᖃᑎᒌᑦ ᐊᖏᕐᓂᐊᕐᓂᖏᑦ ᐱᒋᐊᓛᕐᓗᑎᒃ ᑭᒃᑯᓕᒫᓂᑦ ᑐᓴᕋᓱᒡᓗᑎᒃ. 

ᑖᓐᓇ ᐱᒻᒪᕆᐅᔪᖅ ᐱᕕᖃᖅᑎᑦᑎᓪᓗᓂ ᐃᓄᓕᕆᔨᒃᑯᓐᓂᑦ ᑲᑎᑦᑎᓗᑎᒃ ᐅᖃᐅᓯᐅᔪᓂᑦ, ᐃᓱᒪᒋᔭᖏᓐᓂᑦ, ᑕᐅᑐᙳᐊᖅᑕᖏᓐᓂᓪᓗ 

ᐱᕙᓪᓕᐊᑎᑦᑎᓂᖅ

ᖃᓄᖅᑑᕈᑎᒃᓴᓄᑦ

ᐱᓕᕆᔾᔪᑕᐅᓂᐊᖅᑐᒥᒃ

ᐱᔭᕇᖅᓯᒪᔪᖅ

ᑲᑎᒪᑎᑦᑎᓂᖅ

ᐃᓚᐅᑎᑦᑎᓂᕐᓗ

ᖃᓄᖅᑑᕈᑎᒃᓴᓄᑦ

ᐱᓕᕆᔾᔪᑎᒃᓴᓄᑦ ᐱᕙᒌᔭᐅᑦ

ᐱᓕᕆᐊᖑᕙᓪᓕᐊᔪᑦ

ᐱᔭᕇᖅᑕᐅᓂᖓ ᐊᒻᒪ

ᓴᖅᑭᑕᐅᓂᖓ ᖃᓄᖅᑑᕈᑎᑦ

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ

ᐅᑭᐊᒃᓵᒃᑯᑦ ᑲᑎᒪᔪᓂ

ᐊᑐᓕᖅᑎᑦᑎᓂᖅ, 

ᐊᓯᔾᔨᖅᑐᓂᒃ ᐊᐅᓚᑦᑎᓂᖅ

ᐊᒻᒪ ᐱᐅᓂᖏᓐᓂᒃ

ᓇᓗᓇᐃᖅᓯᓂᖅ

ᐱᓕᕆᐊᖑᐃᓐᓇᖅᑐᖅ

ᐊᔾᔨᒌᖏᑦᑐᓂᑦ ᐱᖃᖃᑕᐅᔪᓂᑦ, ᐅᑯᓂᖓᓗ ᓄᓇᓕᖕᓂᑦ ᐃᓚᒋᔭᐅᔪᑦ, ᑲᑐᔾᔨᖃᑎᒌᓂᑦ, ᒐᕙᒪᒃᑯᓪᓗ ᑐᑦᑕᕐᕕᖏᓐᓂᑦ. ᐃᓄᓕᕆᔨᒃᑯᑦ 

ᑐᓴᕋᓱᒃᐸᓪᓕᐊᓕᓚᐅᖅᑐᑦ ᑖᒃᑯᐊ ᑎᑎᕋᖅᑕᐅᙵᖅᑐᖅ ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑦ ᐃᓱᒪᒋᔭᐅᔪᓂᑦ ᑐᓴᕋᓱᒡᓗᑎᒃ ᐱᓕᕆᔾᔪᑕᐅᓂᐊᖅᑐᑦ 

ᐊᒃᑐᐊᓂᖃᕐᓗᑎᒃ ᐱᔭᐅᔭᕆᐊᓕᖕᓂᑦ ᓯᕗᓪᓕᐅᔾᔭᐅᔪᒪᔪᓂᓪᓗ ᐱᖃᖃᑕᐅᔪᓄᑦ. 

 

ᐃᓄᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᕗᑦ ᑲᔪᓯᑎᑦᑎᓗᑎᒃ ᐃᓚᐅᑎᑦᑎᑦᑎᐊᖅᑐᓂᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐅᖃᐅᓯᐅᔪᓕᒫᑦᑎᐊᓂᒃ 

ᐃᓱᒪᓕᐅᖃᑎᒌᒃᑎᓪᓗᒋᑦ. ᑐᓴᕋᓱᖕᓂᖅ ᐃᓚᐅᑎᑦᑎᓇᔭᖅᑐᓪᓗ ᐊᑖᓂ ᓇᓗᓇᐃᔭᖅᑕᐅᓯᒪᔪᖅ ᐃᑲᔪᖅᑐᐃᓂᐊᖅᐳᖅ ᓄᓇᕗᒻᒥᐅᓂᒃ ᐃᓱᒪᒋᔭᒥᓂᒃ 

ᑐᓴᖅᑎᑦᑎᓗᑎᒃ ᐋᖅᑭᒃᓱᐃᓗᑎᒡᓗ ᖃᓄᖅᑑᕈᑎᒃᓴᓄᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑎ.   

 

ᒐᕙᒪᒃᑯᑦ ᐱᖃᖅᑎᐅᖃᑕᐅᔪᑦ 

 

ᐃᓄᓕᕆᔨᒃᑯᓐᓂ ᐱᒋᐊᖅᑎᑦᑎᓯᒪᓕᖅᑐᑦ ᑐᓴᕋᓱᖕᓂᕐᒥᒃ ᐊᒻᒪ ᐃᓚᐅᑎᑦᑎᓂᕐᒥᒃ ᒐᕙᒪᒃᑯᓐᓂ ᐱᖃᖅᑎᐅᖃᑕᐅᔪᓂᒃ.  ᖃᔅᓯᑲᓪᓚᖕᓂ 

ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᑲᑎᒪᓗᑎᒃ, ᓇᓗᓇᐃᖅᓯᓂᐊᖅᐳᑦ ᐱᓕᕆᖃᑎᒌᒡᕕᐅᔪᓐᓇᖅᑐᓂᒃ ᐊᒻᒪ ᓄᑖᓂᒃ ᓴᖅᑭᑕᐅᔪᓐᓇᖅᑐᓂᒃ. ᑖᒃᑯᓇᓂ 

ᐅᖃᖃᑎᒌᒃᑐᓂᑦ, ᑐᕌᒐᕆᔭᐅᑲᐅᑎᒋᔪᑦ ᓇᓗᓇᐃᖅᑕᐅᓚᐅᖅᑐᑦ ᐃᓚᖃᖅᑐᑦ ᐃᖅᑲᓇᐃᔭᖅᑎᑖᕐᓂᖅ, ᐃᒡᓗᓕᕆᓂᖅ ᐊᒻᒪ ᑎᑎᕋᕐᕕᖕᒥ 

ᐃᓂᖃᑦᑎᐊᕐᓗᑎᒃ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᐊᔾᔨᒌᓕᖅᑎᓪᓗᒋᑦ ᑮᓇᐅᔭᑎᒍᑦ ᐃᑲᔫᑎᒃᓴᑦ ᓄᓇᓕᖕᓂ ᐱᔭᐅᒋᐊᓕᖕᓄᑦ, ᐊᒻᒪ 

ᐱᐅᓯᒋᐊᖅᑎᓪᓗᒋᑦ ᐱᓕᕆᖃᑎᒌᒍᓯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓪᓗ ᐱᔨᑦᑎᕋᖅᑎᓂᒃ. 

 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᑎᑎᕋᕐᕕᖓᑦ ᐃᓚᐅᖃᑦᑕᖅᓯᒪᖕᒥᔪᑦ ᐱᓕᕆᐊᖑᐃᓐᓇᖅᖢᑎᒃ ᐊᔾᔨᒌᙱᑦᑐᑦ ᐱᒋᐊᖅᑕᐅᓯᒪᔪᑦ. 

ᓴᖅᑭᑕᐅᓚᐅᖅᑎᓪᓗᒍ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᖅ, ᐃᓄᓕᕆᔨᒃᑯᑦ ᐃᓚᐅᑎᑦᑎᓚᐅᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 

ᐊᓪᓚᕝᕕᐊᓂᑦ ᐅᖃᐅᓯᒃᓴᓂᑦ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᒥᑦ ᑎᑎᕋᖅᓯᒪᔪᓪᓗ ᖃᓄᐃᓕᐅᖅᑕᐅᔪᒪᔪᑦ ᖃᓄᖅᑑᕈᑎᒃᓴᓄᑦ 

ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑦ. ᑖᒃᑯᐊ ᐱᓕᕆᐊᒃᓴᑦ ᑕᑯᒃᓴᐅᑎᑦᑎᕗᑦ ᐱᓕᕆᐊᖑᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᕿᒥᕐᕈᔭᐅᑎᓪᓗᒋᑦ. ᑲᑎᒪᖃᑎᖃᓛᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂᒃ ᑐᓴᕈᒪᓪᓗᑎᒃ ᐊᒻᒪᓗ 

ᑭᐅᔭᐅᔪᒪᓪᓗᑎᒃ ᐃᑲᔪᖅᑐᐃᓂᐊᕐᓗᑎᒃ ᐱᕙᓪᓕᐊᓂᐅᔪᒥᒃ ᖃᓄᖅᑑᕈᑎᓄᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑎᒥ. 

 

ᒫᑦᓯ 2024−ᒥ, ᐃᓄᓕᕆᔨᒃᑯᑦ ᓴᖅᑭᑦᑎᓚᐅᕆᕗᑦ ᒐᕙᒪᒃᑯᓐᓂᓕᒫᖅ ᐱᓕᕆᖃᑎᒌᓂᒃ ᐅᖃᐅᓯᖃᕐᓂᐊᖅᑐᓂᒃ ᖃᓄᖅᑑᕈᑎᒃᓴᓄᑦ 

ᐱᓕᕆᔾᔪᑕᐅᓂᐊᖅᑐᒥᒃ ᑲᑎᒪᑎᑦᑎᖃᑦᑕᐃᓐᓇᕐᓂᐊᖅᖢᑎᒡᓗ ᐱᓇᓱᐊᕈᓯᑕᒫᑦ ᐊᑐᓕᖅᑎᑦᑎᓇᓱᒡᓗᑎᒃ "ᒐᕙᒪᒃᑯᓐᓂᓕᒫᖅ" ᐱᓕᕆᔾᔪᓯᕐᒥᒃ 

ᐋᖅᑭᒃᓱᐃᑎᓪᓗᑕ ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᒃᓴᓄᑦ ᐱᕙᒌᔭᐅᑎᒥᒃ. ᐱᖃᖅᑎᐅᖃᑕᐅᔪᑦ ᑖᒃᑯᓇᓂ ᐃᓚᐅᔪᑦ ᑭᒡᒐᖅᑐᐃᔨᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐃᓕᓐᓂᐊᕐᓂᓕᕆᔨᒃᑯᓐᓂ, ᐃᓕᖅᑯᓯᓕᕆᔨᒃᑯᓐᓂ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᒐᕙᒪᓕᕆᔨᒃᑯᓐᓂ, ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ. ᑭᒡᒐᖅᑐᐃᔩᑦ ᐅᖃᐅᓯᖃᕈᓐᓇᕐᓂᐊᖅᑐᑦ ᐃᓱᒫᓘᑕᐅᔪᓂᒃ, 

ᐃᓱᒪᒋᔭᒥᓂᒃ ᑐᓴᖅᑎᑦᑎᔪᓐᓇᕐᓗᑎᒃ ᐊᒻᒪ ᐃᓱᒪᒃᓴᖅᓯᐅᕐᓗᑎᒃ ᓄᑖᓂᒃ ᐃᓱᒪᒋᔭᐅᔪᓂᒃ ᐃᑲᔪᖅᑐᐃᓂᐊᖅᑐᓂᒃ ᐱᕙᓪᓕᐊᑎᑕᐅᓂᖓᓂᒃ 

ᖃᓄᖅᑑᕈᑎᑦ ᐱᓕᕆᐊᒃᓴᓄᑦ ᐱᕙᒌᔭᐅᑎᒥᒃ. 

 

ᓂᕈᐊᖅᑕᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᖏᑦ 

 

ᐃᓄᓕᕆᔨᒃᑯᑦ ᐱᓕᕆᖃᑎᖃᖅᓯᒪᒋᕗᑦ ᓄᓇᕗᑦ ᑐᙵᕕᒃᑯᓐᓂᒃ ᒐᕙᒪᓕᒫᒥ ᐱᓕᕆᖃᑎᒌᒃᐸᒃᑐᑎᒍᑦ ᖁᓛᓂ ᐅᖃᐅᓯᐅᔪᑎᒍᑦ. ᐊᒻᒪ ᓱᓕ, ᐊᑐᐊᒐᕐᒥ 

ᑐᕌᒐᕆᔭᐅᔪᒪᔪᑦ ᑎᑎᕋᖅᓯᒪᔪᑦ ᑐᓴᖅᑕᐅᓯᒪᓕᖅᑐᑦ ᓄᓇᕗᑦ ᑐᙵᕕᒃᑯᓐᓄᑦ ᑐᒃᓯᕋᖅᖢᑎᒃ ᐱᒻᒪᕆᐅᔪᓂᒃ ᑐᓴᖅᑎᑕᐅᔪᒪᓪᓗᑎᒃ ᑲᑐᔾᔨᖃᑎᒌᒡᕕᖕᒥ 

ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᒥᒃ ᐊᒻᒪ ᐃᓚᐅᓯᒋᐊᕐᓗᑎᒃ ᐱᕙᓪᓕᐊᑎᑕᐅᔪᓂᒃ ᖃᓄᖅᑑᕈᑎᒃᓴᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑎᒥᒃ. 

ᐊᒻᒪᓗᑦᑕᐅᖅ, ᐃᓄᓕᕆᔨᒃᑯᑦ ᐱᓕᕆᖃᑎᖃᕈᒪᕗᑦ ᐊᕕᒃᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑐᓴᕈᒪᓗᑎᒡᓗ ᐱᒋᐊᕐᓗᑎᒃ ᐊᐅᔭᖅ 2024−ᒥᑦ.  

 
 
 

ᓄᓇᓕᖕᒥᐅᑕᐃᑦ 

 

ᐱᖃᖅᑎᐅᖃᑕᐅᔪᓕᒫᑦ ᐃᓱᒪᒋᔭᖏᓐᓂᒃ ᐅᖃᐅᓯᖃᖁᓪᓗᒋᑦ, ᐃᓄᓕᕆᔨᒃᑯᑦ ᓂᕆᐅᒋᔭᖃᖅᑐᑦ ᐱᒋᐊᖅᑎᑦᑎᓗᑎᒃ ᐃᓄᖕᓂᒃ ᐃᓚᐅᑎᑦᑎᔪᒪᓪᓗᑎᒃ 

ᐊᐅᔭᖅ 2024−ᒥ. ᑕᒪᓐᓇ ᐃᓚᖃᕐᓂᐊᖅᐳᖅ ᖃᐅᔨᒋᐊᓯᑲᐅᑎᒋᓂᕐᒥᒃ ᓄᓇᓕᖕᓂ ᑲᑐᔾᔨᖃᑎᒌᓂᒃ ᑐᓂᐅᖅᑲᐃᓗᑎᒡᓗ ᖃᕆᑕᐅᔭᒃᑯᑦ 

ᖃᐅᔨᓴᕐᓂᕆᔭᐅᔪᒥᒃ ᐃᓄᖕᓄᑦ ᑐᓴᒐᒃᓴᓕᐅᕐᕕᒃᑯᑦ. ᐊᒻᒪ ᓱᓕ, ᐅᐸᒍᑎᓗᑎᒃ ᓄᓇᓕᖕᓂ ᐃᓚᐅᑎᑦᑎᖃᑦᑕᕐᓂᐊᖅᑐᑦ ᐊᔾᔨᒌᙱᑦᑐᓂᒃ ᓄᓇᓕᖕᓂ, 

ᐊᒻᒪᓗ ᑐᓴᕋᓱᒡᓗᑎᒃ ᒫᓐᓇ ᐃᑲᔪᖅᑕᐅᒋᐊᓕᖕᓂᒃ. 

 

 

ᐱᕙᓪᓕᐊᑎᑦᑎᓂᖅ ᖃᓄᖅᑑᕈᑎᒃᓴᓄᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑎᒥᒃ 

 

ᑐᓴᕋᓱᓚᐅᖅᑎᓪᓗᒋᑦ ᐊᒻᒪ ᐃᓚᐅᑎᑦᑎᓚᐅᖅᑎᓪᓗᒋᑦ, ᐃᓄᓕᕆᔨᒃᑯᑦ ᑲᑎᖅᓱᐃᓂᐊᖅᐳᑦ ᐅᖃᐅᓯᐅᔪᓂᒃ ᐃᓚᓕᐅᑎᓗᒋᓪᓗ ᐅᖃᐅᓯᒃᓴᕆᔭᐅᔪᑦ 

ᖃᓄᖅᑑᕈᑎᓄᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑎᒧᑦ. ᖃᓄᖅᑑᕈᑎᓄᑦ ᐱᓕᕆᐊᖑᓂᐊᖅᑐᓄᑦ ᐱᕙᒌᔭᐅᑦ ᐋᖅᑭᒃᑕᐅᕝᕕᒃᓴᖃᖅᐳᖅ ᐅᑭᐊᒃᓵᒃᑯᑦ 

2024−ᒥ.  

 

ᖃᓄᖅᑑᕈᑎᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑦ ᑐᑭᓕᐅᕐᓂᐊᖅᐳᖅ ᖃᓄᖅᑑᕈᑎᓄᑦ ᑐᕌᒐᕆᔭᐅᔪᓄᑦ ᐊᒻᒪ ᓯᕗᓪᓕᐅᔾᔭᐅᔪᒪᔪᓄᑦ 

ᓇᓗᓇᐃᖅᑕᐅᓯᒪᔪᑦ ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᒥᑦ ᐱᓕᕆᐊᕆᔭᐅᓗᑎᒃ ᐱᔭᕇᕐᕕᒃᓴᖃᕐᓗᑎᒃ ᐊᒻᒪ ᑲᒪᒋᔭᒃᓴᖃᕐᓗᑎᒃ. ᐃᓄᓕᕆᔨᒃᑯᑦ 

ᐱᓕᕆᖃᑎᒌᖕᓂᐊᖅᑐᑦ ᓇᓗᓇᐃᔭᐃᓗᑎᒃ ᑭᓱᓪᓚᕆᖕᓂᑦ ᖃᓄᖅᑑᕈᑎᒃᓴᓂᑦ, ᓴᓂᕐᕙᐃᓗᑎᒃ ᐊᑐᒐᒃᓴᓂᑦ, ᓴᖅᑭᑦᑎᓗᑎᒡᓗ ᖃᐅᔨᓴᕈᑎᒃᓴᓂᑦ 

ᖃᐅᔨᓴᖅᐸᓪᓕᐊᓗᑎᒃ ᖃᐅᔨᓴᕐᓗᑎᒡᓗ ᖃᓄᖅᑑᕈᑎᒃᓴᓄᑦ ᐱᓕᕆᐊᖑᓂᐊᖅᑐᓄᑦ ᐱᕙᒌᔭᐅᑎᒥᑦ. 

 

ᐊᑐᓕᖅᑎᑦᑎᓂᖅ, ᐊᓯᔾᔨᖅᑐᓂᒃ ᐊᐅᓚᑦᑎᓂᖅ ᐊᒻᒪ ᐱᐅᓂᖏᓐᓂᒃ ᓇᓗᓇᐃᖅᓯᓂᖅ 

 

ᐱᔭᕇᖅᑕᐅᓚᐅᖅᑎᓪᓗᒍ ᖃᓄᖅᑑᕈᑎᒃᓴᒧᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑦ, ᐃᓄᓕᕆᔨᒃᑯᑦ ᐋᖅᑭᒃᓯᓂᐊᖅᑐᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ 

ᐊᒻᒪ ᐊᓯᔾᔨᕐᓗᒋᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᑦ ᐊᑐᓕᖅᑎᑕᐅᖁᓪᓗᒋᑦ ᐱᓕᕆᐊᒃᓴᑦ ᓇᓗᓇᐃᖅᓯᒪᔪᑦ ᖃᓄᖅᑑᕈᑎᑦ ᐱᓕᕆᐊᒃᓴᓄᑦ ᐱᕙᒌᔭᐅᑎᒥᒃ. 

ᑲᔪᓯᓗᑎᒃ ᑕᑎᒋᔭᐅᔪᓐᓇᕐᓂᕐᒥᒃ, ᐃᓄᓕᕆᔨᒃᑯᑦ ᖃᖓᙳᕌᖓᑦ ᖃᐅᔨᓴᖃᑦᑕᕐᓂᐊᖅᐳᑦ ᖃᓄᐃᑉᐸᓪᓕᐊᓂᖓᓂᒃ ᖃᐅᔨᓴᕐᓗᑎᒃ 

ᓇᓗᓇᐃᖅᓯᕙᒡᓗᑎᒡᓗ ᐊᓂᒍᖅᑎᓐᓇᓱᒋᐊᓕᖕᓂᒃ. ᐊᑑᑎᖃᑦᑎᐊᕐᓂᖏᑦ ᖃᓄᖅᑑᕈᑎᒃᓴᑦ ᓴᖅᑭᑕᐅᓂᐊᖅᑐᑦ ᐋᖅᑭᒋᐊᖅᑕᐅᓗᑎᒡᓗ 

ᐱᔭᕆᐊᖃᕌᖓᑕ. ᑖᓐᓇ ᐊᓪᓗᕆᐊᕈᑎ ᐊᑐᕐᓂᐊᖅᑐᖅ ᐊᑯᓂᐅᓂᓕᒫᖓᓂ ᖃᓄᖅᑑᕈᑎᒃᓴᓄᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑦ.  

2.2 ᑐᓴᐅᒪᖃᑦᑕᐅᑎᓂᕐᒧᑦ ᐱᕙᒌᔭᐅᑦ 

ᖃᓄᖅᑑᕈᑎᒃᓴᓄᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑦ ᐊᓯᔾᔨᖅᐸᓪᓕᐊᓂᐊᖅᑎᓪᓗᒍ ᐱᖃᖃᑕᐅᔪᑦ ᑐᓴᖅᑕᖏᑦ ᒪᓕᒃᑕᐅᓗᑎᒃ, ᐃᓄᓕᕆᔨᒃᑯᑦ 

ᓇᓗᓇᐃᖅᓯᓚᐅᖅᐳᑦ ᑐᓴᒐᒃᓴᓕᕆᓂᕐᒧᑦ ᐱᕙᒌᔭᐅᑎᒥᑦ ᐱᔭᕆᐊᖃᕐᓂᖏᓐᓂᒃ. ᑖᓐᓇ ᐱᕙᒌᔭᐅᑦ ᐃᑲᔪᖅᑐᐃᔾᔪᑕᐅᔪᒪᕗᖅ ᐃᓚᐅᑎᑦᑎᓗᑎᒃ 

ᐅᖃᖃᑎᖃᕐᓗᑎᒡᓗ ᐱᖃᖃᑕᐅᔪᓂᑦ ᓈᓚᒋᐊᖅᑐᖅᓯᒪᔪᓂᓪᓗ ᐊᕕᒃᑐᕐᓗᒋᑦ ᓄᖅᑲᖓᔾᔪᑕᐅᔪᑦ ᐱᓕᕆᖃᑎᒌᓕᒃᑲᓐᓂᕐᓗᑎᒡᓗ, ᐃᓄᓕᕆᔨᒃᑯᑦ 

ᑲᒪᒋᔭᖃᑦᑎᐊᓕᕐᓗᑎᒃ ᐱᖃᖃᑕᐅᔪᓂᑦ ᓄᓇᓕᖕᓂᓪᓗ ᐱᔭᕆᐊᓕᖏᓐᓂᒃ ᐱᔪᒪᔭᖏᓐᓂᓪᓗ. ᐊᒻᒪᓗᑦᑕᐅᖅ, ᑐᙵᕕᒋᔭᐅᖕᒥᔪᖅ ᐱᕙᓪᓕᐊᓂᕐᒧᑦ 

ᐱᓕᕆᕝᕕᖕᒥᑦ ᓯᓚᑖᓂᓪᓗ ᑐᓴᐅᒪᔾᔪᑎᒃᓴᓂᒃ ᐃᑲᔪᖅᑐᐃᔪᓂᒃ ᐃᓚᐅᑎᑦᑎᓪᓚᕆᒃᑐᓂᒃ ᑐᓴᕋᓱᒃᐸᒃᑐᓂᓪᓗ ᐱᖃᖃᑕᐅᔪᓂᑦ ᓈᓚᒋᐊᖅᑐᓂᓪᓗ, 

ᑐᓴᖅᑎᑦᑎᔾᔪᑎᑦ ᐃᓕᖅᑯᓯᒧᑦ ᐊᑦᑕᕐᓇᖁᓇᒋᑦ, ᑐᓴᐅᒪᑎᑕᐅᓗᑎᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ, ᑐᑭᖃᑦᑎᐊᖅᑐᓂᑦ ᐊᑐᐃᓐᓇᐅᔪᓂᒡᓗ 

ᐊᒃᑐᐊᓂᓕᖕᓂᓪᓗ ᑐᓴᐅᒪᑎᑕᐅᓗᑎᒃ ᐃᑲᔪᖅᑕᐅᔪᑦ ᐱᖃᖃᑕᐅᔪᓪᓗ.  

 

ᑐᓴᐅᒪᖁᓪᓗᒋᑦ ᐱᕙᓪᓕᐊᑎᑕᐅᔪᑦ ᑐᓴᐅᒪᔪᓕᕆᔾᔪᑎᓄᑦ ᐱᕙᒌᔭᐅᑦ, ᐃᓄᓕᕆᔨᒃᑯᑦ ᐱᓕᕆᕝᕕᖕᒥ ᑐᓴᐅᒪᔾᔪᑕᐅᔭᕆᐊᓕᖕᓂᒃ ᐊᒻᒪ 

ᓯᕗᓪᓕᐅᑎᑕᐅᔪᒪᔪᓂᒃ ᖃᐅᔨᓴᖅᑕᐅᔪᓂᒃ ᓇᓗᓇᐃᖅᓯᓇᓱᒃᖢᑎᒃ ᐱᑕᖃᙱᓐᓂᐅᔪᓂᒃ, ᐊᒃᓱᕈᕐᓇᖅᑐᓂᒃ ᐊᒻᒪ ᐱᐅᓯᒋᐊᖅᑕᐅᒋᐊᓕᖕᓂᒃ. ᑖᓐᓇ 

ᖃᐅᔨᓴᕈᑕᐅᔪᖅ ᓴᖅᑭᑎᑦᑎᓚᐅᖅᐳᖅ ᐃᓄᓕᕆᔨᒃᑯᑦ ᑐᓴᐅᒪᖃᑎᒌᑦᑎᐊᙱᓗᐊᕐᓂᖏᓐᓂᒃ ᐱᓕᕆᖃᑎᒌᒍᓯᕐᓂᒃ ᐊᒻᒪ ᐊᐅᓚᑦᑎᔪᓐᓇᐃᓕᓪᓗᑎᒃ 

ᐱᓕᕆᕝᕕᖕᒥᓂ ᐊᒻᒪ ᐱᐅᙱᑦᑐᒥ ᐊᒃᑐᐃᓪᓗᓂ ᐱᓕᕆᖃᑎᒌᖕᓂᑦ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ ᐱᖃᖅᑎᐅᖃᑕᐅᓪᓗᐊᑕᖅᑐᓂᒃ.  

 

ᖃᐅᔨᓴᕈᑕᐅᔪᖅ ᓇᓗᓇᐃᖅᓯᓚᐅᖅᐳᖅ ᐅᑯᓂᖓ ᓴᙲᓐᓂᕆᔭᐅᔪᓂᒃ ᐊᒻᒪ ᓯᕘᕋᓇᖅᑐᓂᒃ ᐃᓄᓕᕆᔨᒃᑯᑦ ᑐᓴᐅᒪᔪᓕᕆᔾᔪᑎᓄᑦ ᐱᓕᕆᔾᔪᓯᖏᓐᓂᒃ: 

 

• ᐱᑕᖃᑦᑎᐊᙱᓐᓂᖓ ᑖᒃᑯᓇᓂᑦᑕᐃᓐᓇᖅ ᓯᓚᑖᓂᓗ ᑐᓴᐅᒪᑎᑦᑎᔾᔪᑕᐅᕙᒃᑐᓂᒃ, ᐱᓕᕆᔾᔪᑎᓂᒃ ᐃᑲᔫᑎᒃᓴᓂᒡᓗ 

• ᐱᑕᖃᑦᑎᐊᙱᓐᓂᖓ ᖃᓄᖅᑑᕈᑎᒃᓴᓄᑦ ᑐᓴᐅᒪᑎᑦᑎᓂᕐᒥᑦ ᐱᔪᓐᓇᕐᓂᕆᔭᐅᔪᓂᒃ ᐃᑲᔪᖅᑐᐃᔾᔪᑎᓂᓪᓗ 

• ᓈᒻᒪᙱᓪᓗᓂ ᖃᐅᔨᒪᔭᐅᓂᖓ ᐃᓄᓕᕆᔨᒃᑯᑦ 

• ᑲᑐᔾᔨᖃᑎᒌᑦᑎᐊᖏᓐᓂᕐᒥᑦ ᐊᒻᒪ ᑐᓴᐅᒪᖃᑎᒌᑦᑎᐊᖏᓐᓂᕐᒥᑦ ᐱᓕᕆᕝᕕᐅᔪᓂᑦ ᐊᒻᒪ ᐊᓯᖏᓐᓂᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ 

• ᑲᑐᔾᔨᖃᑎᒌᑦᑎᐊᙱᓐᓂᖅ ᑐᓴᐅᒪᖃᑎᒌᑦᑎᐊᙱᓐᓂᕐᓗ ᐱᖃᖃᑕᐅᓪᓗᐊᑕᖅᑐᓄᑦ 

• ᐱᓕᒻᒪᒃᓴᖅᑎᑕᐅᓯᒪᙱᓗᐊᖅᑐᑦ ᓄᑖᑦ ᐃᖅᑲᓇᐃᔭᖅᑏᑦ 

• ᐃᖅᑲᓇᐃᔭᖅᑎᖃᑦᑎᐊᙱᓐᓂᖅ ᐱᓕᕆᕝᕕᓕᒫᒥ 

• ᐊᐅᓚᑦᑎᔪᓐᓇᙱᑦᑐᑦ ᐱᓕᕆᐊᒃᓴᖏᓐᓂᒃ ᐱᔨᑦᑎᕋᖅᑎᖏᓐᓄᑦ 

• ᐱᑕᖃᑦᑎᐊᙱᓐᓂᖓ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐱᑕᖃᑦᑎᐊᙱᓐᓂᖓᓄᓪᓗ ᐊᑐᖅᑕᐅᔪᓐᓇᖅᑐᓂᒃ ᐃᓄᒃᑎᑐᑦ ᐅᖃᐅᓯᕐᒥᒃ 

ᐊᔪᕈᓐᓃᖅᓴᕐᓂᕐᒧᑦ 

• ᐃᓕᑕᖅᓯᓗᐊᕆᐊᖃᙱᓐᓂᖅ ᐅᔾᔨᕐᓇᖅᓯᑎᑦᑎᓂᕐᓗ ᐱᐅᔪᓂᒃ ᐅᓂᒃᑲᐅᓯᕐᓂᒃ ᐊᓂᒍᖅᑎᑕᐅᓯᒪᔪᓂᒡᓗ 

 

ᐃᓄᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᕗᑦ ᑐᓴᐅᒪᑎᑦᑎᓂᕐᒧᑦ ᐱᕙᒌᔭᐅᑎᒥᒃ ᑕᒪᒃᑯᐊ ᖃᐅᔨᔭᐅᔪᑦ ᐅᖃᐅᓯᐅᓪᓗᑎᒃ ᓇᓗᓇᐃᔭᐃᓪᓗᑎᒡᓗ 

ᑐᓴᐅᒪᑎᑦᑎᔾᔪᑕᐅᔪᒪᔪᑦ ᑐᕌᒐᖏᓐᓂᒃ, ᑐᓴᐅᒪᑎᑦᑎᓂᕐᒧᑦ ᐱᓕᕆᐊᖑᔪᓂᒃ, ᐃᓄᖕᓂᒃ ᓵᑕᐅᓕᕈᓐᓇᖅᑐᓂᒃ, ᐱᔭᕇᕐᕕᒃᓴᖏᓐᓂᒃ, 

ᑲᔪᓯᑦᑎᐊᕐᓂᖓᓂᓪᓗ ᓇᓗᓇᐃᖅᓯᔾᔪᑎᓂᒃ. ᑖᓐᓇ ᐱᕙᒌᔭᐅᑦ ᐱᖃᓯᐅᔾᔨᒋᕗᖅ ᑎᑎᕋᖅᓯᒪᔪᓂᒃ ᐱᖃᖃᑕᐅᓪᓗᐊᑕᖅᑐᓂᒃ, 

ᐱᓕᕆᖃᑎᒋᔭᐅᕙᒃᑐᓂᒃ, ᓈᓚᒋᐊᖅᑐᖅᑕᐅᓯᒪᔪᓂᒡᓗ. 

 

ᐅᑯᐊ ᑐᓴᐅᒪᖃᑦᑕᐅᑎᓂᕐᒧᑦ ᑐᕌᒐᕆᔭᐅᔪᑦ ᑎᑭᑕᐅᓇᓱᐊᖅᑐᓪᓗ ᓇᓗᓇᐃᔭᖅᑕᐅᓯᒪᔪᑦ ᑎᑎᕋᖅᑕᐅᒋᐊᖓᖅᑐᒥᑦ ᐱᕙᒌᔭᐅᑎᒥᑦ: 

 

• ᐊᓯᔾᔨᕈᒪᓪᓗᒍ ᐃᓱᒪᒋᔭᐅᓂᖓ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᑲᒪᒋᔭᒃᓴᖏᓐᓂᓪᓗ ᓄᑕᖅᑲᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ 

• ᐃᑲᔪᖅᓱᕐᓗᒍ ᐊᓂᒍᖅᑕᐅᕙᓪᓕᐊᔪᖅ ᖃᑕᙳᑎᒌᓄᑦ ᖃᓄᐃᖏᑦᑎᐊᕐᓂᕐᒧᑦ ᖃᓄᖅᑑᕈᑎᒃᓴᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑎᖓ 

• ᓴᖅᑭᑦᑎᓗᑎᒃ ᐃᖅᑲᓇᐃᔭᖅᑎᓂᒃ ᑭᒡᒐᖅᑐᐃᔨᒋᔭᐅᓂᐊᕐᓗᑎᒃ ᐃᓚᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᒃᓴᕆᔭᖏᓐᓄᓪᓗ 

ᐱᔨᑦᑎᕋᐅᑎᖏᓐᓂᓪᓗ 

• ᓴᖅᑭᔮᑦᑎᐊᓕᒃᑲᓐᓂᖁᓪᓗᒋᑦ ᓵᑕᐅᔪᓐᓇᖁᓪᓗᒋᓪᓗ ᐃᓚᒌᑦ ᖃᓄᐃᙱᑦᑎᐊᕐᓂᖏᓐᓄᑦ  

 

ᑎᑎᕋᖅᓯᒪᔪᑦ ᐱᓕᕆᕝᕕᖕᒥ ᓯᓚᑖᓂᓗ ᑐᓴᐅᒪᔾᔪᑎᒃᓴᑦ ᑐᓴᐅᒪᖃᑎᒌᑦᑎᐊᓕᒃᑲᓐᓂᕐᓗᑎᒃ ᑎᑎᕋᖅᓯᒪᔪᑦ ᑎᑎᕋᖅᑕᐅᒋᐊᕐᖓᖅᑐᒥ 

ᑐᓴᐅᒪᔪᓕᕆᓂᕐᒧᑦ ᐱᕙᒌᔭᐅᑎᒥᑦ. ᑖᒃᑯᐊ ᐃᓚᖃᖅᐳᑦ ᐱᙳᐊᕐᕕᖕᓂᒃ, ᐃᖅᑲᓇᐃᔭᖅᑎᑦ ᐃᑭᐊᖅᑭᕕᒃᑰᕈᑎᖏᓐᓂᒃ, ᐱᕙᓪᓕᐊᔪᓂᒃ ᓴᖅᑭᑕᐅᔪᓂᒃ, 

ᐊᑭᓕᖅᓱᖅᑕᐅᓪᓗᑎᒃ ᒪᓂᓴᐅᑎᓂᒃ, ᐊᒻᒪ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᓂᒃ.  

 

ᑐᓴᐅᒪᑎᑦᑎᓂᕐᒧᑦ ᐱᕙᒌᔭᐅᑦ ᓄᑖᙳᕆᐊᖅᑎᑕᐅᓂᐊᖅᐳᖅ ᑭᖑᓪᓕᖅᐹᖅᓯᐅᑎᖓ ᐱᐊᓂᒃᑕᐅᒃᐸᑦ ᖃᓄᖅᑑᕈᑎᒃᓴᓄᑦ ᐱᓕᕆᐊᖑᓂᐊᖅᑐᑦ 

ᐱᕙᒌᔭᐅᑎᖓᓂ. 

 

 

 

 

 

 

 

 

 

 

2.3 ᐊᑐᓕᖅᑎᑦᑎᓗᑎᒃ ᐱᕙᒌᔭᐅᑎᒥᒃ ᐊᓯᔾᔨᕐᓗᒍᓗ ᐊᐅᓚᑦᑎᓂᕐᒧᑦ 

ᐱᕙᒌᔭᐅᑦ 

ᖃᓄᖅᑑᕈᑎᒃᓴᓄᑦ ᐱᓕᕆᔾᔪᑕᐅᓂᐊᖅᑐᖅ ᖃᓄᖅᑑᕈᑎᒃᓴᓄᓪᓗ ᐱᓕᕆᐊᖑᓂᐊᖅᑐᓄᑦ ᐱᕙᒌᔭᐅᑦ ᐊᓯᔾᔩᓪᓚᕆᖕᓂᐊᖅᐳᖅ ᐃᓄᓕᕆᔨᒃᑯᓐᓄᑦ. 

ᐊᑐᓕᖅᑎᑦᑎᓂᕐᒧᑦ ᐱᕙᒌᔭᐅᑦ ᐊᒻᒪ ᐊᓯᔾᔨᖅᑕᐅᔪᓄᑦ ᐊᐅᓚᑦᑎᓂᕐᒧᑦ ᐱᕙᒌᔭᐅᑦ ᐱᔭᕆᐊᖃᕐᓂᐊᖅᐳᖅ ᓇᓗᓇᐃᖅᓯᖁᓪᓗᒋᑦ ᐱᓕᕆᐊᒃᓴᓂᒃ 

ᐊᑐᓕᖅᑎᑦᑎᔾᔪᑎᒃᓴᓂᒃ ᐱᓕᕆᐊᒃᓴᓂᒃ, ᓴᖅᑭᓪᓗᒋᑦ ᐱᑐᐃᓐᓇᕆᐊᖃᓕᕐᓂᖅ ᐊᓯᔾᔨᕐᓂᕐᒧᑦ, ᖃᐅᔨᓴᕐᓗᒋᓪᓗ ᒫᓐᓇ ᖃᓄᐃᓕᖓᓂᕆᔭᖓ ᓄᑕᖅᑲᓄᑦ 

ᐃᓚᒌᓄᓪᓗ ᐱᓕᕆᔾᔪᓯᖅ, ᑲᒪᒋᓗᒋᑦ ᐊᑐᐊᒐᐃᑦ, ᒪᓕᒋᐊᓕᑦ, ᐊᔪᕈᓐᓃᖅᓴᕈᑕᐅᓲᑦ, ᐊᒻᒪ ᐃᖅᑲᓇᐃᔭᕐᕕᖕᒥ ᐱᔪᓐᓇᕐᓂᕆᔭᐅᔪᖅ. 

 

ᑖᓐᓇ ᐱᓕᕆᐊᖅ ᓇᓗᓇᐃᖅᑕᐅᔪᖅ ᐃᓚᒋᔭᐅᓪᓗᓂ ᐊᑐᓕᖅᑎᑕᐅᔪᓄᑦ, ᐊᓯᔾᔨᖅᑐᓄᑦ ᐊᐅᓚᑦᑎᓂᖅ ᐊᒻᒪ ᐱᐅᔪᓂᒃ ᓇᓗᓇᐃᖅᓯᓂᕐᒥᒃ 

ᒪᓕᖕᓂᐊᖅᖢᓂ ᐱᕙᓪᓕᐊᑎᑕᐅᔪᓂᒃ ᖃᓄᐃᓕᐅᕈᑕᐅᔪᒪᔪᑦ ᐱᓕᕆᔾᔪᑎᒃᓴᓄᑦ ᐱᕙᒌᔭᐅᑎᒥᒃ. ᐃᑲᔪᖅᑐᕈᒪᓪᓗᒍ ᑕᒪᓐᓇ ᐱᓕᕆᐊᖑᔪᖅ, 

ᐃᓄᓕᕆᔨᒃᑯᑦ ᐱᓕᕆᐊᖃᖅᓯᒪᕗᑦ ᑐᓴᐅᒪᑎᑦᑎᓂᐊᖅᑐᓂᒃ ᐱᕙᓪᓕᐊᓂᕆᔭᐅᔪᒥᒃ ᐊᓯᔾᔨᖅᓯᓂᕐᒧᑦ ᐊᐅᓚᑦᑎᓂᕐᒧᑦ ᐱᕙᒌᔭᐅᑎᒥᒃ. ᑕᒪᓐᓇ 

ᐃᓚᖃᖅᐳᖅ ᖃᐅᔨᓴᖅᑕᐅᔪᒥᒃ ᖁᓛᓂ ᓇᓗᓇᐃᖅᓯᒪᔪᒥ ᓴᙲᓐᓂᖓᓂᒃ ᑲᑉᐱᐊᓵᕆᔾᔪᑕᐅᔪᓂᒡᓗ ᓇᓗᓇᐃᖅᓯᓪᓗᑎᒃ ᐃᓄᓕᕆᔨᒃᑯᑦ 

ᑐᓴᐅᒪᑎᑦᑎᔾᔪᑎᖏᓐᓂ, ᐊᒻᒪᓗᑦᑕᐅᖅ ᑭᖑᓪᓕᖅᐹᖅᓯᐅᑎᖓᓄᑦ ᑐᓴᐅᒪᑎᑦᑎᓂᕐᒧᑦ ᐱᕙᒌᔭᐅᑎᒥᒃ.  

 

ᐊᒻᒪ ᓱᓕ, ᐃᓄᓕᕆᔨᒃᑯᑦ ᕿᒥᕐᕈᖕᒥᔪᑦ ᐋᖅᑭᒃᓯᒪᓂᕆᔭᖓᓂᒃ ᐊᒻᒪ ᖃᓄᖅᑑᕈᑎᓂᒃ ᖃᐅᔨᓴᖅᐸᓪᓕᐊᓪᓗᑎᒃ ᐱᔾᔪᑎᖃᓪᓗᐊᑕᖅᖢᑎᒃ 

ᐱᐅᓯᒋᐊᖅᑕᐅᓗᑎᒃ ᐊᐅᓚᑦᑎᔾᔪᑎᓄᑦ ᐃᖏᕐᕋᑦᑎᐊᖅᑐᑦ ᐊᒻᒪ ᐱᐅᓯᒋᐊᖅᑎᓪᓗᒋᑦ ᓯᕗᓕᖅᑎᓄᑦ ᐱᔪᓐᓇᕐᓂᕆᔭᐅᔪᑦ. ᐃᓚᒋᔭᐅᓪᓗᓂ ᑕᒪᑐᒧᖓ 

ᐱᓕᕆᐊᖑᔪᒧᑦ, ᐊᕕᒃᑐᖅᓯᒪᔪᓂ ᑐᑭᒧᐊᖅᑎᑦᑎᔩᑦ ᓇᓗᓇᐃᖅᑕᐅᓯᒪᕗᑦ ᓯᕗᓕᖅᑎᐅᓂᖏᓐᓂᒃ ᐱᓕᕆᐊᖃᑦᑎᐊᕐᓂᖏᓐᓂᒡᓘᓐᓃᑦ ᐊᓯᔾᔨᖅᓯᓂᕐᒧᑦ 

ᐊᐅᓚᑦᑎᓂᕐᒥᒃ ᐊᕕᒃᑐᖅᓯᒪᓂᖓᓂ. 

 

ᐊᑐᓕᖅᑎᑦᑎᓂᕐᒧᑦ ᐱᕙᒌᔭᐅᑦ ᐊᒻᒪ ᐊᓯᔾᔨᖅᑕᐅᔪᑦ ᐊᐅᓚᑦᑎᓂᕐᒧᑦ ᐱᕙᒌᔭᐅᑦ ᐱᕙᓪᓕᐊᑎᑕᐅᖏᓐᓇᕐᓂᐊᖅᐳᑦ ᖃᓄᖅᑑᕈᑎᑦ ᐱᓕᕆᐊᒃᓴᓄᑦ 

ᐱᕙᒌᔭᐅᑦ ᐱᐊᓂᒃᑕᐅᕙᓪᓕᐊᓕᖅᐸᑕ. 

3. ᒫᓐᓇ ᐱᓕᕆᐊᖑᐊᓂᒃᓯᒪᔪᑦ ᐅᕝᕙᓘᓐᓃᑦ 

ᐱᓕᕆᐊᖑᕙᓪᓕᐊᔪᑦ  

ᐃᓄᓕᕆᔨᒃᑯᑦ ᐅᖃᖃᑎᖃᖅᑎᓪᓗᒋᑦ ᐃᓚᐅᑎᑦᑎᓪᓗᑎᒡᓗ ᖃᓄᖅᑑᕈᑎᒃᓴᒧᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑎᖓᓂ, ᖃᔅᓯᑲᓪᓚᐅᕗᑦ 

ᐱᒋᐊᖅᑕᐅᓯᒪᔪᑦ ᐃᓄᓕᕆᔨᒃᑯᑦ ᐱᓕᕆᐊᕆᓯᒪᔭᖏᑦ ᐃᑲᔪᖅᑐᐃᓪᓗᑎᒃ ᖃᓄᖅᑑᕈᑎᒃᓴᒧᑦ ᐱᓕᕆᔾᔪᑕᐅᓂᐊᖅᑐᒥᒃ. ᑖᒃᑯᐊ 

ᐱᓕᕆᐊᖑᕙᓪᓕᐊᔪᒪᔪᑦ ᐋᖅᑭᒃᑕᐅᓯᒪᕗᑦ ᐊᑖᓂ ᒪᓕᒃᖢᒋᑦ ᖃᔅᓯᑲᓪᓚᑦ ᐱᓪᓗᐊᑕᐃᑦ, ᐅᑯᐊ ᐃᓚᒋᔭᐅᓪᓗᑎᒃ: 

 

• ᑮᓇᐅᔭᑎᒍᑦ ᐃᑲᔫᑎᒃᓴᒃᑲᓐᓃᑦ 

• ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ, ᐃᖅᑲᓇᐃᔮᖃᐃᓐᓇᕐᓂᖅ ᐊᒻᒪ ᑭᓱᓕᕆᕝᕕᑦ 

• ᐃᖅᑲᓇᐃᔭᖃᑎᒌᑦ ᖃᓄᐃᖏᑦᑎᐊᕐᓂᖏᑦ  

• ᐱᓕᕆᐊᒃᓴᓄᑦ ᐊᐅᓚᑦᑎᓂᖅ 

• ᑐᓴᐅᒪᔪᓕᕆᔾᔪᑎᓂᒃ ᐊᐅᓚᑦᑎᓂᖅ ᐊᒻᒪᓗ ᖃᕆᑕᐅᔭᓕᕆᓂᕐᒥ ᐋᖅᑭᒋᐊᕈᑎᒃᓴᑦ 

• ᐱᐅᓂᖏᓐᓂᑦ ᓇᓗᓇᐃᖅᓯᓂᖅ 

• ᐱᓕᒻᒪᒃᓴᕐᓂᖅ 

 
 
 

ᑮᓇᐅᔭᑎᒍᑦ ᐃᑲᔫᑎᒃᓴᒃᑲᓐᓃᑦ 

 

ᐃᓚᖓᑦ ᐊᒃᓱᕈᕐᓇᖅᑐᖅ ᐃᓱᒪᒋᔭᒃᓴᖅ ᓇᓗᓇᐃᖅᑕᐅᓚᐅᖅᑐᖅ ᑕᒻᒪᖅᓯᒪᔪᖅᓯᐅᖅᑎᒥᑦ ᑮᓇᐅᔭᐃᑦ ᐊᒥᒐᕐᓂᖏᓐᓄᑦ ᓴᓂᕐᕙᒃᑕᐅᔪᑦ 

ᐱᓕᕆᕝᕕᒋᔭᐅᔪᒧᑦ, ᐃᒪᐃᒃᑲᓗᐊᖅᑎᓪᓗᒍ, ᒪᒃᑯᒃᑐᑦ ᖃᓄᐃᑉᐸᓪᓕᐊᓂᖏᑦ ᓄᓇᕗᒻᒥ. ᐃᓕᑕᕆᓪᓗᒍ ᑖᓐᓇ ᐱᔭᕆᐊᖃᓪᓚᕆᒃᑐᖅ, ᐃᓄᓕᕆᔨᒃᑯᑦ 

ᐊᓕᐊᓇᐃᒍᓱᒃᐳᑦ ᑐᓴᖅᑎᑦᑎᒋᐊᒃᓴᖅ ᐅᔾᔨᕐᓇᖅᑐᒥᒃ ᐱᕚᓪᓕᖅᓯᒪᓕᕐᓂᖏᓐᓂᒃ ᑮᓇᐅᔭᑦ, ᑲᑎᖦᖢᒋᑦ $15.6 ᒥᓕᐊᓐ ᑮᓇᐅᔭᓕᕆᓐᓇᖅ ᐊᕐᕌᒍᒧᑦ 

2024-25. ᑖᒃᑯᐊ ᓴᓂᕐᕙᒃᑕᐅᔪᑦ ᑐᕌᖓᑎᑕᐅᕗᑦ ᐱᓕᕆᐊᖑᕙᓪᓕᐊᔪᒪᔪᓄᑦ ᑐᕌᒐᖃᖅᑐᓄᑦ ᓴᙱᒃᑎᒋᐊᕈᑎᒃᓴᓂᒃ ᐊᐅᓚᑦᑎᔾᔪᑎᓄᑦ 

ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᓄᑦ, ᐱᓕᕆᐊᖑᖃᑕᐅᑦᑎᐊᕐᓗᑎᒃ ᐱᓕᕆᐊᖑᐃᓐᓇᖅᑐᓄᑦ ᐊᑕᖐᓪᓗᑎᒃ ᕿᒥᕐᕈᔭᐅᔪᓄᑦ ᐊᒻᒪ 

ᐊᓯᔾᔨᖅᐸᓪᓕᐊᔪᓄᑦ ᐊᒃᓱᕉᑕᐅᔪᓄᑦ ᐱᓕᕆᕝᕕᖕᒥ. 

 

ᐊᕕᒃᑐᖅᓯᒪᓂᖏᑦ ᑮᓇᐅᔭᒃᑲᓐᓃᑦ ᐅᑯᐊᖑᔪᑦ: 

• $7.5 ᒥᓕᐊᓐ ᐅᓄᖅᓯᒋᐊᖅᑕᐅᓗᑎᒃ ᑮᓇᐅᔭᑦ ᐊᖏᕐᕋᖃᖅᑐᓄᑦ ᐸᖅᑭᔭᐅᕙᒃᑐᓄᑦ ᑳᓐᑐᓛᒃᑕᐅᓯᒪᔪᓄᑦ, ᐊᑭᓕᐅᑎᒃᓴᓄᑦ 

ᐊᔾᔨᒌᙱᑦᑐᓄᑦ ᐱᔭᕆᐊᖃᓪᓚᕆᒃᑐᓄᑦ ᐱᓕᕆᕝᕕᖕᓄᑦ ᓲᕐᓗ ᐱᓯᒪᔭᐅᕙᒃᑐᓄᑦ ᐊᖏᕐᕋᕆᔭᐅᕙᒃᑐᓄᑦ, ᐃᑲᔪᖅᓱᖅᑕᐅᔪᓄᑦ 

ᐊᖏᕐᕋᕆᔭᐅᔪᓄᑦ, ᐊᒻᒪ ᐃᓚᒌᓄᑦ ᑲᒪᒋᔭᐅᕝᕕᖕᓄᑦ, ᑕᒪᐃᓐᓂᒃ ᓄᓇᕘᒥ ᐊᒻᒪ ᐅᖓᑖᓄᑦ. 

• $3.1 ᒥᓕᐊᓐ ᑎᒃᑯᐊᖅᑕᐅᓯᒪᔪᑦ ᓴᖅᑭᑦᑎᓂᕐᒧᑦ 31-ᓂᒃ ᓄᑖᓂᒃ ᐃᖅᑲᓇᐃᔮᒃᓴᓂᒃ, ᓴᖅᑭᓪᓗᒋᑦ ᐃᓱᒫᓘᑕᐅᔪᑦ ᓇᓗᓇᐃᖅᑕᐅᓯᒪᔪᑦ 

ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᖕᒧᑦ ᐱᔾᔪᑎᒋᓗᒋᑦ ᐱᓕᕆᕝᕕᖕᒥ ᑭᐅᔾᔪᑕᐅᔪᑦ ᓴᐳᔾᔨᔾᔪᑎᒃᓴᑦ ᓄᑕᖅᑲᓂᒃ ᐊᑦᑕᕐᓇᖅᑐᒦᑦᑐᓂᒃ. 

• $1.9 ᒥᓕᐊᓐ ᑐᕌᖓᔪᑦ ᐊᔪᖅᓴᕈᓐᓃᖅᐹᓪᓕᖅᑎᑦᑎᓂᕐᒧᑦ ᐊᖏᕐᕋᖃᙱᑦᑐᓄᑦ ᑮᓇᐅᔭᖏᓐᓄᑦ, ᑐᕌᖓᔪᑦ ᐱᓕᕆᐊᖃᖁᓪᓗᒋᑦ 

ᐊᖏᕐᕋᖃᙱᑦᑐᓄᑦ ᐊᓱᐃᓪᓕᐅᕈᑕᐅᔪᓂᑦ ᕿᒫᕝᕕᒃᓴᓂᒡᓗ ᐋᖅᑭᒃᓱᐃᓗᑎᒃ. 

• $1.6 ᒥᓕᐊᓐ ᓴᓂᕐᕙᒃᑕᐅᔪᑦ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᖕᓂᕐᒧᑦ ᓂᕿᒃᓴᖃᑦᑎᐊᕐᓂᕐᒧᑦ ᓴᙱᒃᑎᒋᐊᕈᑎᓄᑦ, ᑲᒪᒋᓗᒋᑦ 

ᐱᓕᕆᐊᖑᕙᓪᓕᐊᔪᒪᔪᑦ ᓴᖅᑭᔾᔪᑎᒃᓴᑦ ᓂᕆᔭᒃᓴᖃᑦᑎᐊᙱᓐᓂᕐᒧᑦ ᐱᔾᔪᑕᐅᓕᖅᐸᒃᑐᓄᑦ ᓄᓇᕗᒻᒥ. 

• $490,000 ᓴᓂᕐᕙᒃᑕᐅᔪᑦ ᓂᕿᒃᓴᖃᑦᑎᐊᕐᓂᕐᒧᑦ ᐱᓕᕆᐊᓄᑦ ᑐᕌᖓᓪᓗᐊᑕᖅᑐᓄᑦ ᐃᓚᒌᓄᑦ ᖃᓄᐃᙱᑦᑎᐊᕐᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᓄᑦ, ᖃᐅᔨᒪᔭᐅᑎᓪᓗᒍ ᐊᑕᖏᕐᓗᒍ ᐃᑲᔪᖅᓱᖅᑕᐅᔾᔪᑎᑦ ᐊᒃᑐᖅᑕᐅᓴᕋᐃᑦᑐᓄᑦ ᐃᓚᒌᓄᑦ. 

• $580,000 ᓴᓂᕐᕙᑦᑕᐅᓯᒪᔪᑦ ᑮᓇᐅᔾᔭᒃᓵᓄᑦ ᐊᑭᑦᑐᕆᐊᕈᑎᓄᑦ ᒪᓕᓪᓗᑎᒃ ᐊᓯᔾᔨᕐᓂᐅᔪᓄᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᓄᑦ, 

ᖃᐅᔨᓴᑦᓯᐊᕈᑕᐅᓗᑎᒃ ᓈᒻᒪᑦᑐᒥᒃ ᐊᑭᓕᖅᑕᐅᖃᑦᑕᕐᓂᖏᓐᓄᑦ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ. 

• $200,000 ᓴᓂᕐᕙᖅᑕᐅᓯᒪᔪᑦ ᒪᕐᕉᖕᓄᑦ ᑮᓇᐅᔭᓕᕆᔨᒃᑯᑦ ᐱᔨᑦᑎᕈᑎᖏᓐᓄᑦ: ᐊᐃᑦᑑᑎᓄᑦ ᐃᑲᔫᑎᓄᓪᓗ ᑲᒪᔨ ᐊᒻᒪ ᐊᑭᑐᔫᑎᓄᑦ 

ᐱᕙᒌᔭᖅᑎ, ᑐᕌᒐᖃᖅᑐᖅ ᐱᐅᓯᒋᐊᖅᑎᑦᑎᓂᕐᒥᒃ ᑎᑎᕋᕐᕕᖕᒥ ᑲᔪᓯᑦᑎᐊᕐᓂᕐᒥᒃ ᐊᑐᒐᒃᓴᓄᓪᓗ ᓴᓂᕐᕙᒃᑕᐅᓯᒪᔪᓂᒃ. 

• $92,000 ᓴᖅᑭᑦᑎᓂᕐᒧᑦ ᓂᖃᐃᓱᖅᑐᓕᕆᓂᕐᒧᑦ ᒪᓕᒃᑎᑦᑎᓂᕐᒧᑦ ᐱᓕᕆᔨᐅᑉ ᐃᓂᖓᓂᒃ, ᒪᓕᑦᑎᐊᓕᖅᑎᑦᑎᒃᑲᓐᓂᕐᓗᓂ ᐊᑐᐊᒐᓂᒃ 

ᐊᒻᒪᓗ ᒪᓕᒃᑕᐅᕙᒃᑐᓂᒃ. 

 

 

ᑖᒃᑯᐊ ᐊᖏᔪᑲᓪᓚᐃᑦ ᐊᑐᖅᑕᐅᔪᓐᓇᖅᑐᑦ ᐃᑲᔪᕐᓂᖃᒻᒪᕆᒃᐳᑦ ᑭᐅᓯᓂᐊᕐᓗᓂ ᑕᒪᐃᓐᓂᒃ ᒫᓐᓇᓯᑲᐅᑎᒋ ᐊᕗᖓᑲᓪᓚᒡᓗ ᐊᔪᙱᓐᓂᕆᔭᐅᔪᓄᑦ 

ᐱᔭᐅᔭᕆᐊᓕᖕᓄᑦ, ᐃᑲᔪᕐᓂᖃᓪᓚᕆᒃᐸᒃᖢᓂ ᐱᐅᓯᒋᐊᖅᑎᑦᑎᓂᕐᒥᒃ ᖃᓄᐃᓕᖓᓕᕐᓂᕆᔭᐅᔪᓂᒃ ᓄᓇᕗᒻᒥᐅᑦ ᓄᑕᖅᑲᖏᓐᓄᑦ, ᒪᒃᑯᒃᑐᓄᑦ, 

ᐃᓚᒌᓄᓪᓗ. ᐃᓄᓕᕆᔨᒃᑯᑦ ᐊᖏᖅᓯᒪᐃᓐᓇᖅᑐᑦ ᐃᑲᔪᖅᑐᐃᓂᖕᒧᑦ ᑐᙵᕕᐊᓂᑦ, ᐱᐅᓯᕚᓪᓕᕐᑎᑦᑎᓂᖕᒥᑦ ᐃᖅᑲᓇᐃᔭᖅᑎᖃᐃᓐᓇᖕᓂᒃᑯᑦ, 

ᐃᓄᖕᓂᑦ ᑭᒡᒐᖅᑐᐃᔨᖃᖕᓂᖅᓴᐅᓕᕐᓗᑎᒃ ᐃᖅᑲᓇᐃᔭᕐᕕᖕᒥᑦ. ᑮᓇᐅᔭᖃᖅᑎᑦᑎᓂᒃᑯᑦ ᑕᒪᒃᑯᓂᖓ ᐱᒻᒪᕆᐊᓗᖕᓂᒃ, ᑖᓐᓇ ᐱᓕᕆᕝᕕᒋᔭᐅᔪᖅ 

ᑐᕌᕆᔭᖃᖅᐳᖅ ᐱᑎᑦᑎᔪᒪᓪᓗᓂ ᐃᓗᓕᖃᐅᑦᑎᐊᖅᑐᒥᒃ ᐃᑲᔪᖅᑐᐃᓂᕐᒥᒃ ᓄᓇᕗᒻᒥᐅᓄᑦ, ᐅᔾᔨᕐᓇᖅᓯᑎᑦᑎᓪᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ 

ᒪᒥᓴᕐᓂᕐᒥᒡᓗ, ᐋᖅᑭᒃᓱᐃᓗᓂᓗ ᐆᒻᒪᕆᒃᑐᒥᒃ ᑐᙵᕕᒋᔭᐅᔪᒥᒃ ᐊᕕᒃᑐᖅᓯᒪᔪᓂ ᓯᕗᓂᒃᓴᒥ ᐊᔪᖅᓴᕈᓐᓃᖅᐹᓪᓕᖅᑎᑦᑎᓗᓂ. 

 

ᐊᒻᒪ ᓱᓕ, ᑮᓇᐅᔭᒃᑲᓐᓃᑦ ᓴᓂᕐᕙᒃᑕᐅᓚᐅᖅᐳᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ ᐊᕐᕌᒍᒐᓴᖕᓄᑦ ᑮᓇᐅᔭᑎᒍᑦ ᐊᖏᖃᑎᒌᒍᑎᒃᑯᑦ ᐊᔾᔨᐅᙱᑦᑐᓄᑦ 

ᐃᓕᓐᓂᐊᖅᑕᐅᔪᒃᓴᓄᑦ. ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ, ᑲᑎᖦᖢᒋᑦ $660,413 2023/24−ᒧᑦ, ᐃᓚᓕᐅᔾᔨᕗᑦ ᐊᔾᔨᒌᙱᑦᑐᓂᒃ 

ᐃᓕᓐᓂᐊᖅᑕᐅᔭᕆᐊᖃᓪᓚᕆᒃᑐᓂᒃ ᓲᕐᓗ ᐃᓄᐃᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐋᓐᓂᖅᑐᓕᕆᓂᕐᒥᒃ ᐱᓕᒻᒪᒃᓴᕐᓂᕐᒥᒃ, ᑎᒍᐊᙳᐊᖃᖅᐸᒃᑐᓄᑦ ᑲᒪᔨᑦ 

ᐃᓕᓐᓂᐊᖅᑎᑕᐅᓗᑎᒃ, ᐃᓚᒌᓂᒃ ᐃᑲᔫᑎᒃᓴᓂᒃ ᐃᖅᑲᓇᐃᔭᖅᑎᙳᕆᐅᖅᓴᔪᑦ, ᐊᒻᒪ ᐊᐅᓚᑦᑎᔨᓂᒃ ᐊᒻᒪ ᐊᖓᔪᖅᑳᓂᒃ ᐱᓕᒻᒪᒃᓴᖅᑎᑦᑎᓂᕐᒥᒃ. 

ᑖᒃᑯᐊ ᑮᓇᐅᔭᓕᐅᕈᑕᐅᓇᓱᒃᑐᑦ ᓇᓗᓇᐃᖅᓯᖃᑦᑕᖅᐳᑦ ᐃᖅᑲᓇᐃᔭᖅᑎᑦ ᐅᐸᒃᑕᐅᖅᑳᖅᐸᒃᑐᑦ ᐱᓕᕆᔾᔪᑎᖃᑦᑎᐊᕐᓂᖏᓐᓂᒃ ᐊᒻᒪ 

ᖃᐅᔨᒪᔨᖃᑦᑎᐊᕐᓂᖏᓐᓂᒃ ᐱᔨᑦᑎᕋᑦᑎᐊᖃᑦᑕᖁᓪᓗᒋᑦ ᐱᔨᑦᑎᕋᖅᑕᒥᓂᒃ ᓄᓇᕘᓕᒫᒥ, ᒪᓕᑦᑎᐊᕐᓗᑎᒃ ᑐᕌᒐᕆᔭᐅᔪᓂᒃ ᐃᓚᒌᓄᑦ 

ᖃᓄᐃᙱᑦᑎᐊᕐᓂᕐᒧᑦ ᖃᓄᖅᑑᕈᑎᑦ ᐱᓕᕆᔾᔪᑕᐅᓂᐊᖅᑐᒥᒃ. 

 
 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ, ᐃᖅᑲᓇᐃᔮᖃᐃᓐᓇᕐᓂᖅ ᐊᒻᒪ ᑭᓱᓕᕆᕝᕕᑦ 

 

ᐃᓄᓕᕆᔨᒃᑯᑦ ᐱᓕᕆᐊᖃᖅᓯᒪᕗᑦ ᑲᑐᔾᔨᖃᑎᒌᑦ ᕿᒥᕐᕈᐊᒃᑲᓐᓂᕐᓂᕐᒥᒃ ᓇᓗᓇᐃᖅᓯᔪᒪᓪᓗᑎᒃ ᐱᕕᒃᓴᓂᒃ ᐱᐅᓯᒋᐊᖅᑎᑦᑎᓂᐊᕐᓗᓂ, ᓲᕐᓗ 

ᐱᓕᕆᐊᒃᓴᑎᒍᑦ ᐱᕙᓪᓕᐊᑎᑦᑎᓂᒃᑯᑦ ᐊᑐᕈᓐᓇᐃᓪᓕᑎᑦᑎᓂᒃᑯᓪᓗ ᒫᓐᓇ ᐃᓂᓂ. ᐊᒻᒪ ᓱᓕ, ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ 

ᐱᓕᕆᔨᐅᔪᓂᒃ ᕿᒥᕐᕈᓂᐊᖅᑐᒥᒃ ᐃᖅᑲᓇᐃᔮᒃᓴᑦ ᓇᓗᓇᐃᖅᓯᒪᓂᖏᓐᓂᒃ ᐊᒻᒪ ᑲᑐᔾᔨᖃᑎᒌᑦ ᓇᓗᓇᐃᖅᓯᖁᓪᓗᒋᑦ ᐊᑑᑎᖃᕈᓐᓃᖅᑐᓂᒃ ᐃᓚᒌᓄᑦ 

ᖃᓄᐃᙱᑦᑎᐊᖅᑐᓕᕆᔨᓄᑦ. ᐃᓚᒌᓄᑦ ᖃᓄᐃᙱᑦᑎᐊᕐᑐᓕᕆᓂᕐᒧᑦ ᐊᑐᕐᑐᑦ ᐃᓗᐊᓂᑦ ᐊᑐᒐᒃᓴᓂᑦ ᓴᖅᑭᑦᑎᓂᐊᕐᓗᑎᒃ ᐃᓚᒌᓄᑦ 

ᐃᑲᔫᑎᒃᓴᓄᑦ ᐱᓕᕆᐊᒃᓴᓂᑦ ᐱᔾᔪᑎᖃᖕᓂᐊᕐᑐᖅ ᐱᑦᑕᐃᓕᑎᑦᑎᓂᖕᒧᑦ, ᒫᓐᓇ ᖃᐅᔨᓴᖅᐸᓪᓕᐊᔪᒍᑦ ᑕᒪᑐᒥᖓ ᐱᕙᓪᓕᐊᓂᖕᒥᑦ.  ᐊᓯᖏᑦ 

ᐱᓕᕆᐊᒃᓴᑦ ᐋᖅᑭᒃᑕᐅᓂᐊᖅᑐᑦ ᐅᑯᐊᖑᕗᑦ ᑕᐃᒃᑯᐊ ᑐᕌᒐᖃᖅᑐᑦ ᐱᓕᒻᒪᒃᓴᕐᓂᕐᒥᒃ, ᐱᕙᓪᓕᐊᑎᑦᑎᓂᕐᒥᒃ, ᐱᐅᔪᓂᒃ ᓇᓗᓇᐃᖅᓯᓂᕐᒥᒃ, ᐊᒻᒪ 

ᐃᖅᑲᓇᐃᔭᕐᕕᖕᒥ ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ. 

 

ᐃᑲᔪᖅᑐᕈᒪᓪᓗᒋᑦ ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᐃᓄᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᕗᑦ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ 

ᐱᓯᒪᐃᓐᓇᕐᓂᕐᒧᓪᓗ ᐱᔪᒃᓯᓕᕈᑕᐅᔪᓐᓇᖅᑐᓂᒃ ᑲᑎᖅᓱᖅᓯᒪᔪᓂᒃ ᓄᓇᓕᖕᓂ ᐃᓄᓕᕆᔨᓄᑦ. ᐃᓄᓕᕆᔨᒃᑯᑦ ᒫᓐᓇ ᐅᖃᖃᑎᖃᖅᐸᓪᓕᐊᕗᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ, ᑭᖑᓂᖓᒍᓪᓗ ᐱᓕᕆᐊᖑᕙᓪᓕᐊᔪᑦ ᐃᓚᖃᖅᖢᑎᒃ ᑐᓴᕈᒪᓂᕐᒥᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ. 

ᐃᓄᓕᕆᔨᒃᑯᑦ ᐊᑐᓕᖅᑎᑦᑎᖕᒥᔪᑦ ᓄᑖᒥᑦ ᓄᓇᓕᖕᓂ ᐃᓄᓕᕆᔨᐅᑉ ᐊᑐᒐᒃᓴᖓᓂ ᐃᓚᖃᖅᖢᓂ ᓈᒪᔪᓂᒃ ᓄᑖᓂᒃ ᐃᖅᑲᓇᐃᔭᖅᑎᓄᑦ. ᓯᕗᓪᓕᖅ 

ᐃᑭᔪᓐᓇᐅᑎᑦ ᐱᐊᓂᒃᑕᐅᓯᒪᓕᖅᑐᑦ, ᐱᓕᕆᕝᕕᐅᔪᕐᓗ ᓴᖅᑭᑦᑎᓕᖅᖢᑎᒃ ᐊᕕᒃᑐᖅᓯᒪᔪᒧᑦ−ᑐᕌᖓᔪᓂᑦ ᐃᖅᑲᓇᐃᔭᓕᓵᖅᑐᑦ ᐱᓕᕆᔾᔪᑎᖏᓐᓂᑦ. 

ᐃᓄᓕᕆᔨᒃᑯᑦ ᐱᓕᕆᖃᑎᖃᕐᒥᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑖᒃᑯᐊ ᐃᖅᑲᓇᐃᔭᖅᑎᒃᓴᑦ ᐊᑐᐃᓐᓇᐅᖁᓪᓗᒋᑦ ᐃᖅᑲᓇᐃᔭᖅᑎᓄᑦ ᐱᒋᐊᕐᓗᑎᑦ 

ᐊᐃᕆᓕ 2024 ᓄᙳᐊᓂᑦ.  

 

ᐊᒻᒪ ᓱᓕ, ᐃᓄᓕᕆᔨᒃᑯᑦ ᐱᓕᕆᖃᑎᖃᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᑖᖅᐸᓪᓕᐊᓵᓕᓇᓱᒃᖢᑎᒃ ᐊᕙᑎᓂᒃ ᐃᖅᑲᓇᐃᔮᒃᓴᓂᒃ 

ᐃᓐᓄᒃᑕᐅᓯᒪᓕᖅᖢᑎᒡᓗ ᑐᓐᓂᖅᑯᑕᐅᓪᓗᑎᒡᓗ ᐃᖅᑲᓇᐃᔮᒧᑦ ᐱᓕᕆᔾᔪᑎᒃᓴᓄᑦ ᑐᒃᓯᕋᐅᑎᓂᒃ 32-ᓄᑦ ᐃᖅᑲᓇᐃᔮᒃᓴᓄᑦ. 

ᐅᖃᖃᑎᒌᖕᓂᐊᖅᑐᑦ ᑕᒪᐃᓐᓂᒃ ᐱᓕᕆᕝᕕᖕᓂ ᐊᐃᕐᕆᓕ 2024−ᒥ ᓇᓗᓇᐃᖅᓯᓇᓱᒡᓗᑎᒃ ᖃᓄᐃᓕᐅᕈᑎᒃᓴᓂᒃ ᖃᓄᖅ ᐃᖏᕐᕋᑦᑎᐊᖅᑐᒥᒃ 

ᐃᖅᑲᓇᐃᔭᖅᑎᑖᕈᓐᓇᕐᒪᖔᑕ ᑖᒃᑯᓄᖓ ᐊᒥᐊᒃᑯᓄᑦ ᐃᖅᑲᓇᐃᔮᒃᓴᓄᑦ. ᐃᖅᑲᓇᐃᔭᖅᑎᑦ ᐃᓄᓕᕆᔨᒃᑯᓐᓂ ᐱᓕᕆᖃᑎᖃᕐᒥᔪᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐃᒡᓗᑖᖅᑐᒃᑲᓐᓂᖁᓪᓗᒋᑦ ᐊᒻᒪ ᑎᑎᕋᕐᕕᖏᑦ ᐅᓄᖅᓯᒋᐊᖁᓪᓗᒋᑦ 

ᓄᑖᓄᑦ ᐃᖅᑲᓇᐃᔮᒃᓴᓄᑦ.  

 

ᐃᓄᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᔪᒥᒃ ᐅᓪᓗᓕᒫᖅ ᐃᖅᑲᓇᐃᔭᖅᑎᒋᔭᐅᔪᒥᒃ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐃᓂᒋᔭᐅᔪᒧᑦ 

ᐱᓕᕆᐊᖃᕐᓂᐊᕐᓗᓂ ᐊᐅᓚᑦᑎᓂᐊᕐᓗᓂ ᐃᓅᖃᑎᒌᖕᓂᒃ ᐃᓱᒪᒋᔭᒃᓴᓂᒡᓗ ᐊᓯᖏᓐᓂ ᐃᓂᒋᔭᐅᔪᓂ ᑕᒪᒃᑯᐊ ᓄᑕᖅᑲᑦ 

ᑲᒪᒋᔭᐅᑎᓪᓗᒋᑦ. ᓄᓇᕗᑦ ᓯᓚᑖᓄᑦ ᐃᓂᒃᓴᖅᑖᖅᑎᑕᐅᖃᑦᑕᖅᑐᑦ ᐅᓄᓗᐊᕐᓂᖏᓐᓄᑦ, ᐊᐃᑉᐸᖓᓂᒃ ᐃᖅᑲᓇᐃᔮᒃᓴᖃᕆᐊᖃᕐᓂᐊᖅᐳᖅ. 

ᐃᓄᓕᕆᔨᒃᑯᑦ ᐃᓚᐅᑎᑦᑎᓯᒪᖕᒥᔪᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ ᓴᖅᑭᔮᖅᑎᑦᑎᓂᐊᕐᓗᑎᒃ ᑐᒃᓯᕋᐅᑎᓂᑦ ᓄᓇᕗᒻᒥᑦ 

ᐱᔨᑦᑎᕋᐅᑎᓂᑦ ᖃᐅᔨᓴᖅᑕᐅᔪᖅ, ᐊᒻᒪᓗᑦᑕᐅᖅ ᐊᓯᖏᑦ ᑐᒃᓯᕋᐅᑎᓕᐅᖁᔨᓂᖕᒧᑦ ᑎᑎᕋᖅᑕᐅᙵᖅᑐᑦ ᓇᔭ ᐃᓴᐱᐅᓪ ᐃᒡᓗᕐᔪᐊᒧᑦ. 

 

ᐃᖅᑲᓇᐃᔭᖃᑎᒌᑦ ᖃᓄᐃᖏᑦᑎᐊᕐᓂᖏᑦ  

 

ᐃᓄᓕᕆᔨᒃᑯᑦ ᓴᖅᑭᑎᑦᑎᓗᑎᒃ ᓈᒪᔪᒥᒃ ᖃᓄᖅᑑᕈᑎᒃᓴᓂᒃ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᑎᑦᑎᑦᑕᐃᓕᒪᓂᕐᒧᑦ ᐊᒻᒪ ᓈᒪᔪᒥᒃ ᖃᓄᐃᙱᑦᑐᓄᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓕᕆᔾᔪᑕᐅᓂᐊᖅᑐᓂᑦ. ᑎᑎᕋᖅᑕᐅᒋᐊᖓᖅᑐᖅ ᐃᖅᑲᓇᐃᔭᕐᕕᖕᒥ ᐋᓐᓂᖅᑎᕆᓂᕐᒧᑦ ᐊᑐᐊᒐᖅ 

ᐃᖅᑲᓇᐃᔭᕐᓂᕐᒧᓪᓗ ᐃᓄᑑᓪᓗᓂ ᐊᑐᐊᒐᖅ ᑎᑎᕋᖅᑕᐅᒋᐊᙵᖅᓯᒪᔪᖅ ᒫᓐᓇᓗ ᕿᒥᕐᕈᔭᐅᕙᓪᓕᐊᓪᓗᓂ. 

 

ᐱᓕᕆᕝᕕᒃ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᓯᓚᑖᓂᙶᖅᑐᓂᑦ ᐃᑲᔫᑎᒃᓴᓂᑦ ᐱᔭᕇᖅᓯᓂᕐᒥᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᕙᑎᖏᓐᓂᑦ ᖃᐅᔨᓴᓂᕐᒥᑦ 

ᑐᑭᓯᐅᒪᖁᓪᓗᒋᑦ ᐱᓕᒻᒪᒃᓴᕐᓂᐅᑉ ᖃᓄᐃᓕᖓᓂᖓᓂᑦ ᐊᒻᒪ ᐃᓱᒫᓘᑎᐅᔪᓂᑦ ᐃᖅᑲᓇᐃᔭᖅᑎ ᓯᕗᓪᓕᕐᒥᑦ ᐅᐸᒃᑕᐅᖃᑦᑕᖅᑐᓂᑦ, 

ᐱᖃᓯᐅᑎᓪᓗᓂᑦ ᐃᖅᑲᓇᐃᔭᕐᕕᒻᒥ ᐸᕝᕕᓴᒃᑕᐅᓂᕐᒧᑦ−ᐊᒃᑐᐊᓂᓕᖕᓄᑦ. ᐱᓕᕆᕝᕕᒃ ᐊᖏᖅᓯᒪᓂᖃᕐᒥᔪᖅ ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᖅᑏᑦ 

ᐱᓯᒪᒐᓗᐊᕐᒪᖔᑕ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᓪᓗ ᖃᐅᔨᓴᖅᑎᒃᑯᑦ ᐊᖓᔪᖅᑳᖑᓂᕐᒧᑦ ᐃᓕᓐᓂᐊᑎᑦᓯᓂᕐᒥᑦ 

ᐊᑐᐃᓐᓇᐅᑎᑦᓯᓂᕐᒥᓪᓗ ᐃᓕᓐᓂᐊᑎᑦᓯᓂᕐᒥᑦ ᐃᑉᐱᒍᓱᓐᓂᕐᒥᑦ ᐃᖅᑲᓇᐃᔭᕐᕕᒻᒥᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔾᔪᓯᖏᑦ 

ᐊᑐᓕᖅᑎᑕᐅᓯᒪᓕᖅᑐᑦ ᖃᐅᔨᒪᔾᔪᑎᒃᓴᓂᒃ ᓈᒻᒪᒃᑐᓂᒃ ᐱᓕᕆᔾᔪᓯᕐᓂᒃ ᐊᑐᐃᓐᓇᐅᒐᓗᐊᕐᒪᖔᑕ ᐃᖅᑲᓇᐃᔭᖅᑎᓄᑦ ᐅᖃᐱᓘᑕᐅᔪᓂᒃ 

ᓴᖅᑭᑦᑎᔪᓐᓇᖁᓪᓗᒋᑦ ᓯᕗᓕᖅᑎᒃᑯᓐᓂ ᑲᒪᒋᔭᐅᓂᐊᖅᑐᓄᑦ.   

ᐊᒻᒪ ᓱᓕ, ᒫᑦᓯ 2024−ᒥ, ᑐᙵᓱᒃᑎᑦᑎᓚᐅᖅᐳᒍᑦ ᓄᑖᒥᒃ ᐊᕕᒃᑐᖅᓯᒪᔪᓂ ᑐᑭᒧᐊᒃᑎᑦᑎᔨᒥᒃ ᕿᑭᖅᑖᓘᑉ ᓂᒋᐊᓄᑦ, ᐱᒋᐊᖅᑎᑦᑎᓯᒪᓕᖅᖢᑕᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓕᕆᔨᒃᓴᒥᒃ. ᐱᓕᕆᐊᕆᓪᓗᐊᑕᕐᓂᐊᖅᑕᖏᑦ ᓯᕗᓪᓕᐅᔾᔨᓂᕐᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᑕᒪᒃᑮᓐᓄᑦ ᐃᖅᑲᓇᐃᔭᖅᑎᓄᑦ ᑭᒃᑯᑐᐃᓐᓇᕐᓂᓪᓗ ᐃᓚᒋᔭᐅᑎᑦᓯᓂᕐᒥᑦ ᐱᓕᕆᕝᕕᐅᑉ 

ᓱᓕᕆᓂᐅᔪᓂᑦ, ᓇᓗᓇᐃᖅᓯᓂᕐᒥᑦ ᐊᑦᑕᕐᓇᖏᑦᑐᒥᑦ ᐃᖅᑲᓇᐃᔭᕐᕕᖃᕐᓂᕐᒥᑦ. 

ᐃᓄᓕᕆᔨᒃᑯᑦ ᓴᖅᑭᑦᑎᓚᐅᖕᒥᔪᑦ ᐃᓅᓯᓕᕆᓂᖕᒥᑦ ᐃᑲᔪᖅᑐᐃᓂᖕᒥᓪᓗ ᐃᖅᑲᓇᐃᔭᖅᑎᓂᑦ ᐅᐸᒃᑕᐅᖅᑳᖅᐸᒃᑐᓄᑦ ᐅᑭᐅᖅᑕᖅᑐᒥᑦ 

ᐃᓅᓯᓕᕆᓂᒃᑯᑦ ᖃᓄᐃᙱᑦᑎᐊᖕᓂᖕᒧᓪᓗ ᐱᔨᑦᑎᕋᐅᑎᒃᑯᑦ. ᑕᒪᓐᓇ ᐃᑲᔪᖅᑐᐃᓂᐊᖅᐳᖅ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ 

ᐱᓕᕆᖃᑎᒌᒃᐸᒃᑐᓄᑦ ᑕᖅᑭᑕᒫᑦ ᖃᐅᔨᒋᐊᖅᐸᖕᓂᒃᑯᑦ ᐃᓯᖅᑐᖃᓕᕌᖓᑦ, ᐃᓛᒃᑰᖅᑐᓂᒃ ᐅᖃᐅᔾᔪᐃᕙᒡᓗᓂ, ᐱᒻᒪᕆᐊᓗᖕᒥᒡᓗ 

ᖃᓄᐃᓐᓂᕆᔭᐅᔪᒥᒃ ᐅᖃᐅᓯᖃᖅᑐᖃᕐᓗᓂ. ᑕᖅᑭᑕᒫ ᖃᓄᐃᙱᑦᑎᐊᕐᓂᕐᒧᑦ ᖃᐅᔨᒋᐊᕐᕖᑦ ᐋᖅᑭᒃᑕᐅᓯᒪᓕᖅᑐᑦ ᐃᖅᑲᓇᐃᔭᖅᑎᓄᑦ 

ᐅᐸᒃᑕᐅᖅᑳᖅᐸᒃᑐᓄᑦ, ᐊᐅᓚᑦᑎᔨᖃᙱᑦᑐᓄᑦ ᑲᒪᔨᖃᙱᑦᑐᓄᓪᓗ ᐃᑲᔪᖅᓱᐃᔪᓂᒃ ᐊᑦᑕᕐᓇᙱᑦᑐᓂᒃ ᐃᓂᒃᓴᓕᐅᖁᓪᓗᒋᑦ ᑭᒃᑯᓕᒫᑦ 

ᐅᖃᐅᓯᖃᕐᓗᑎᒃ ᖃᓄᐃᙱᑦᑎᐊᕐᓂᕐᒥᒃ.   

 

ᐊᒻᒪ ᓱᓕ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓯᒪᓕᖅᑐᑦ ᐱᕙᓪᓕᐊᔪᓂᒃ ᐱᕙᓪᓕᐊᔪᓂᒃ ᐱᓕᕆᓪᓗᐊᑕᖅᑐᓂᒃ ᐅᔾᔨᕆᔭᐅᓕᖅᓯᑎᒋᐊᒃᓴᖅ 

ᖃᓄᐃᙱᑦᑎᐊᕈᓯᕐᒧᑦ ᐊᒻᒪ ᐃᓅᑦᑎᐊᕈᓯᕐᒧᑦ. ᑖᓐᓇ ᑐᓴᒐᒃᓴᖅ ᑐᙵᕕᐅᓂᐊᖅᐳᖅ ᑐᓴᖃᑎᒌᒍᑕᐅᓗᓂ ᖃᓄᐃᙱᑦᑎᐊᕐᓂᕐᒧᑦ, 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪ ᖃᓄᐃᙱᑦᑎᐊᕐᓂᕐᒧᑦ ᐱᔾᔪᑕᐅᔪᓂᒃ ᐱᓕᕆᕝᕕᖕᒥ ᐃᖅᑲᓇᐃᔭᖅᑎᓕᒫᓄᑦ. ᐃᓄᓕᕆᔨᒃᑯᑦ ᒫᓐᓇ ᕿᒥᕐᕈᖕᒪᑕ 

ᖃᐅᔨᓴᖅᖢᑎᒡᓗ ᖃᐅᔨᓇᓱᒃᖢᑎᒃ ᐱᔪᓐᓇᐅᑎᑖᕈᓐᓇᖕᒪᖔᖏᑦ ᓄᓇᕗᒻᒥᑦ ᐃᓄᓕᕆᔨᑦ ᓄᓇᕗᒻᒥᑦ. ᑕᒪᓐᓇ ᐃᓚᖃᖅᐳᖅ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ 

ᐋᖅᑭᒃᓯᒪᓕᖅᑎᑦᑎᓂᕐᒥᒃ ᐱᓕᕆᔨᓪᓚᕆᐅᓂᕐᒧᑦ ᑎᒥᒥᒃ ᐱᓕᕆᐊᖃᓪᓚᕆᒍᒪᔪᒥᒃ ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒃ ᐊᐅᓚᑦᑎᓂᕐᒧᑦ 

ᐱᓕᕆᔨᓪᓚᕆᐅᓂᕐᒧᑦ ᐱᓕᕆᓂᐅᕙᒃᑐᓂᒃ ᐊᐅᓚᑦᑎᕝᕕᖃᕐᓂᕐᒥᒡᓗ ᐱᓕᕆᔨᓪᓚᕆᐅᓂᕐᒧᑦ ᐱᓕᕆᓂᕆᕙᒃᑕᖏᓐᓂᒃ. 

ᐅᖃᖃᑎᒌᑦᑎᐊᖃᑦᑕᖅᓯᒪᖕᒥᔪᑦ, ᐱᓕᕆᖃᑎᖃᖅᖢᑎᒡᓗ ᒫᓂᑑᐸᒥ ᐃᓄᓕᕆᔨᑦ ᑲᑐᔾᔨᖃᑎᒌᓂᒃ ᑕᒪᓐᓇ ᐱᔾᔪᑎᒋᓪᓗᒍ ᓄᓇᒥᙶᖅᑐᓂᒃ 

ᕿᓂᖅᑐᖃᖅᐸᓪᓕᐊᕗᖅ. 

ᐱᓕᕆᐊᒃᓴᓄᑦ ᐊᐅᓚᑦᑎᓂᖅ 

 

ᐃᑲᔪᖅᑕᐅᓪᓗᑎᒃ ᓯᓚᑖᓂᙶᖅᑐᓂᒃ ᐱᔾᔪᑎᒃᓴᓂᒃ, ᐃᓄᓕᕆᔨᒃᑯᑦ ᒫᓐᓇ ᓄᑖᙳᕆᐊᖅᑎᑦᑎᕙᓪᓕᐊᕗᑦ ᐱᓕᕆᔾᔪᓯᖏᓐᓂᒃ ᐊᒻᒪ ᐱᓕᕆᔾᔪᓯᖏᓐᓂᒃ 

ᐅᖃᓕᒫᒐᖏᓐᓂᒃ. ᐊᒻᒪ ᓱᓕ, ᐱᓇᔪᒃᐸᓪᓕᐊᕗᑦ ᓴᖅᑭᑦᑎᓇᓱᒃᖢᑎᒃ ᐱᐅᔪᓂᒃ ᖃᐅᔨᓴᕈᑎᓂᒃ ᐱᓕᕆᔾᔪᑕᐅᓂᐊᖅᑐᓂᒃ ᑎᑎᖅᑲᑦ ᖃᐅᔨᓴᖅᑕᐅᔪᓂᒃ. 

ᑎᒃᑯᐊᖅᓯᓯᒪᔪᒍᑦ ᐊᐅᓚᑦᑎᔨᒥᑦ ᐱᐅᓂᖏᓐᓂᑦ ᓇᓗᓇᐃᖅᓯᓂᕐᒥᑦ ᐱᓕᕆᐊᖃᖅᑎᑕᐅᓪᓗᓂ ᖃᐅᔨᓴᕐᓂᕐᒥᑦ ᐱᐅᓛᒃᑯᑦ ᐊᑐᕈᓐᓇᖅᑐᓂᑦ 

ᐱᓕᕆᔾᔪᑕᐅᓂᐊᖅᑐᓂᓪᓗ, ᐊᒻᒪ ᑲᒪᒋᔭᖃᕐᓂᕐᒥᑦ ᐱᔭᕆᐊᖃᖅᑐᓂᑦ ᑎᑎᖅᑲᓂᑦ ᖃᐅᔨᓴᕐᓂᕐᒧᑦ. 

 

ᒫᓐᓇᒧᑦ ᑎᑭᖦᖢᒍ, ᓄᓇᕘᑉ ᓯᓚᑖᓂ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᓂᖏᑦ ᐋᖅᑭᒃᑕᐅᓯᒪᓕᖅᑐᑦ ᐊᒃᑐᐊᓂᖃᖅᖢᑎᒡᓗ ᓯᕗᓕᖅᑎᐅᓪᓗᑎᒃ 

ᐱᓕᕆᔾᔪᓯᑦ ᓄᓇᕗᒻᒥ. ᑖᒃᑯᐊ ᒪᓕᒃᑕᐅᕙᒃᑐᑦ ᕿᒥᕐᕈᔭᐅᓚᐅᖅᐳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᐊᒻᒪᓗ 

ᐱᔭᕇᔭᖅᑕᐅᕙᓪᓕᐊᓕᖅᖢᑎᒃ ᐱᓕᒻᒪᒃᓴᕐᓂᖃᓛᖅᖢᑎᒃ ᒪᐃ−ᔫᓂ 2024-ᒥ.  

 

ᑭᖑᓪᓕᕐᒥ ᒪᓕᒃᑕᐅᔪᒃᓴᑦ ᑎᑎᕋᖅᑕᐅᒋᐊᕐᖓᕐᓗᑎᒃ ᐃᓱᒫᓘᑕᐅᔪᑦ ᖃᐅᔨᓴᖅᑕᐅᓗᑎᒃ ᐊᒻᒪ ᑲᒪᒋᔭᐅᔪᒧᑦ ᐊᐅᓚᑦᑎᓂᖅ; ᑖᒃᑯᐊ 

ᓂᕆᐅᒋᔭᐅᔪᑦ ᐱᔭᕇᖅᑕᐅᓂᐊᕐᓂᖏᓐᓂᒃ ᒪᐃ 2024−ᒥ. ᑎᑎᕋᖅᑕᐅᒋᐊᕐᖓᓚᐅᖅᑎᓪᓗᒍ, ᑭᖑᓪᓕᕐᒥ ᐱᓕᕆᐊᖑᔪᒃᓴᑦ ᐃᓚᖃᕐᓂᐊᖅᐳᑦ 

ᑐᓴᖅᑎᑦᑎᕙᒡᓗᑎᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᕿᒥᕐᕈᔭᐅᓗᑎᒃ ᑭᐅᔭᐅᓗᑎᒡᓗ.  

 

ᑭᖑᓪᓕᖅᐹᒥ, ᐃᓅᔪᓐᓃᖅᑐᓄᑦ ᐊᒻᒪ ᐋᓐᓂᕐᔪᐊᖅᑐᓄᑦ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᓂᖏᑦ ᑭᖑᓪᓕᕐᒥ ᒪᓕᒃᑕᐅᒋᐊᖃᓛᖅᑐᑦ 

ᐋᖅᑭᒃᑕᐅᓛᖅᑐᑦ. 

 

ᑐᓴᐅᒪᔪᓕᕆᔾᔪᑎᓂᒃ ᐊᐅᓚᑦᑎᓂᖅ ᐊᒻᒪᓗ ᖃᕆᑕᐅᔭᓕᕆᓂᕐᒥ ᐋᖅᑭᒋᐊᕈᑎᒃᓴᑦ 

 

ᐃᓄᓕᕆᔨᒃᑯᑦ ᒫᓐᓇ ᓅᑎᕆᕙᓪᓕᐊᕗᑦ ᐱᑕᖃᖅᐸᒌᖅᑐᓂᒃ ᑎᑎᕋᖅᓯᒪᔪᓂᒃ ᓄᑖᒧᑦ ᖃᕆᑕᐅᔭᒃᑯᑦ ᑐᓴᖅᑕᐅᔪᒃᓴᓄᑦ ᐊᐅᓚᑦᑎᕙᖕᓂᕐᒧᑦ 

ᐊᑐᖅᑕᐅᕙᒃᑐᒧᑦ ᐃᒪᓐᓇ ᑕᐃᔭᐅᓪᓗᓂ, Matrix. ᐃᓚᒋᓪᓗᓂᐅᒃ ᑖᔅᓱᒪ ᐱᕙᓪᓕᐊᓂᐅᑉ, ᐃᓚᐅᑎᑦᑎᖕᒥᔪᖅ ᐱᔭᕇᖅᓯᓂᕐᒥᒃ ᑲᑎᖅᓱᖅᓯᒪᔪᓂ 

ᓅᑉᐸᒃᑐᓄᑦ ᐃᖅᑲᓇᐃᔭᕐᕕᖕᒥ Y-drive, ᐱᐅᓯᒋᐊᕐᓗᒍ ᐃᖅᑲᓇᐃᔭᕐᕕᐅᑉ ᑲᑎᖅᓱᖅᓯᒪᔪᓂ ᑲᑎᑦᑎᓪᓗᑎᒃ ᐅᓂᒃᑳᓕᐅᕐᓗᑎᒡᓗ ᐊᐅᓚᓂᖏᓐᓂ. 

ᐊᒻᒪᓗᒃᑲᓐᓂᖅᑕᐅᖅ, ᑕᒪᓐᓇ ᐱᓕᕆᓂᕆᔭᐅᔪᖅ ᐃᓚᖃᕐᓂᐊᖅᐳᖅ ᑲᑎᖅᓱᐃᓂᕐᒥᒃ ᑎᑎᕋᖅᓯᒪᔪᓂᒃ ᐃᖅᑲᓇᐃᔭᖅᑏᑦ ᐊᑐᖅᑕᐅᕙᖕᓂᖏᓐᓄᑦ 

ᐊᑐᖅᑕᐅᕙᒃᑐᒧᑦ ᐱᑎᑦᑎᓗᑎᒡᓗ ᐃᖅᑲᓇᐃᔭᖅᑏᑦ ᐱᓕᕆᖃᑎᒌᒃᐸᒃᑐᑦ ᐊᑐᕈᓐᓇᕋᔭᖅᑕᖏᓐᓂᒃ ᒪᓂᒪᑎᑦᑎᓂᐊᕐᓗᑎᒃ ᐅᖃᐅᓯᐅᓯᒪᔪᓂᒃ 

ᑕᒪᑐᒧᖓ ᐊᑐᖅᑕᐅᕙᒃᑐᒧᑦ ᐊᐅᓚᓂᕆᕙᒃᑕᖓᓄᓪᓗ. ᒫᓐᓇ ᐊᑐᖅᑕᐅᕙᒃᑐᑦ ᐊᑐᖅᑕᐅᕙᒃᑐᑦ ᐱᓕᕆᐊᖑᕙᒃᑐᓂ ᐋᖅᑭᒃᓱᖅᑕᐅᕙᓪᓕᐊᕗᑦ, 

ᑕᐅᑐᖕᓂᒃᑯᑦ ᐃᓄᓕᕆᓂᕐᒧᑦ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ ᒪᓕᒐᓂᒡᓗ ᐱᔭᐅᔭᕆᐊᓕᖕᓂᒃ, ᓇᓗᙱᑦᑎᐊᕈᒪᓂᕐᒥᓄᑦ ᑕᒪᓐᓇ ᑐᙵᕕᒋᔭᐅᔪᖅ 

ᑐᙵᕕᒋᔭᐅᒐᓗᐊᕐᒪᖔᑦ ᑕᒪᑐᒧᖓ ᐱᔾᔪᑕᐅᔪᒧᑦ ᐊᐅᓚᑦᑎᕝᕕᖃᕐᓂᕐᒧᑦ ᐱᓕᕆᐊᖑᔪᓄᑦ ᑎᑎᕋᖅᓯᒪᔪᓄᓪᓗ ᑲᑎᖅᓱᐃᓂᕐᒧᑦ. ᑖᓐᓇ ᐱᓕᕆᔾᔪᓯᖅ 

ᐃᑲᔫᑕᐅᓂᐊᖅᐳᖅ ᐃᖅᑲᓇᐃᔭᖅᑎ ᓯᕗᓪᓕᕐᒥ ᐅᐸᒃᑕᐅᖅᑳᖅᐸᒃᑐᓂᒃ ᑲᑎᖅᓱᐃᓗᑎᒃ ᖃᕋᓴᐅᔭᒃᑯᑦ ᐊᐅᓚᑦᑎᔾᔪᑎᒥᒃ, ᐊᔾᔨᒌᒃᑎᑕᐅᓗᑎᒃ ᐊᒻᒪ 

ᐊᑐᐃᓐᓇᐅᓗᑎᒃ ᓄᓇᕘᓕᒫᒥ. ᑕᐃᒪᐃᓐᓂᖓᓄᑦ, ᑕᒪᕐᒥᑦᑎᐊᖅ ᐊᑕᖐᔪᑦ ᑐᓴᖅᑕᐅᔪᒃᓴᐃᑦ ᐱᑐᐃᓐᓇᐅᑎᑕᐅᓂᐊᖅᐳᑦ ᓯᕗᓂᒃᓴᒥ 

ᖃᐅᔨᓴᖅᓯᓂᕐᒧᑦ ᐋᖅᑭᒃᓯᒪᓕᖅᑎᑦᑎᓂᕐᒧᓪᓗ. 

 
 

ᐱᐅᓂᖏᓐᓂᑦ ᓇᓗᓇᐃᖅᓯᓂᖅ 

 

ᐃᓄᓕᕆᔨᒃᑯᑦ ᓴᖅᑭᑎᑦᑎᓗᑎᒃ ᓇᓗᓇᐃᖅᓯᔾᔪᑎᑦᑎᐊᕙᖕᒥᒃ ᐱᓕᕆᐊᒃᓴᒥᒃ ᐊᒻᒪᓗ ᓴᙱᔪᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒥᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᒻᒪᓗ ᐱᓯᒪᑦᑎᓂᕐᒧᑦ. ᐊᐅᓚᑦᑎᔨ ᐱᐅᓂᖏᓐᓂᑦ ᓇᓗᓇᐃᖅᓯᓂᕐᒥᑦ ᐱᓕᕆᐊᖃᖅᑎᑕᐅᓯᒪᔪᖅ 

ᐱᕙᓪᓕᐊᑎᑦᓯᓂᕐᒥᑦ ᐊᑕᖐᑦᓯᐊᖅᑐᓂᑦ ᐱᐅᓂᖓᓂᑦ ᐱᓕᕆᔾᔪᑕᐅᓂᐊᖅᑐᓂᑦ ᐱᓕᕆᐊᓂᑦ ᑲᔪᓯᖏᓐᓇᖅᑐᖅ ᑕᕝᕙᓂ.  

  

ᖃᐅᔨᓴᖃᑦᑕᖁᓪᓗᒋᑦ ᖃᐅᔨᓴᖅᑕᐅᔭᕆᐊᓕᖕᓂᒃ ᐊᒻᒪ ᐊᐅᓚᑦᑎᔨᒻᒪᕆᖕᓄᑦ ᐱᐅᔪᓂᒃ ᓇᓗᓇᐃᖅᓯᕙᒡᓗᑎᒃ, ᐃᓄᓕᕆᔨᒃᑯᑦ ᐊᐅᓚᑦᑎᔨᓂᒃ 

ᐱᓕᕆᐊᒃᓴᖃᖅᑎᑦᑎᖃᑦᑕᖅᐳᑦ ᓴᖅᑭᑦᑎᔭᕆᐊᖃᖅᖢᑎᒃ ᐱᐅᔪᓂᒃ ᓇᓗᓇᐃᖅᓯᔾᔪᑎᓂᒃ ᐱᓕᕆᐊᒃᓴᓂᒃ. ᑖᓐᓇ ᐱᓕᕆᔾᔪᑕᐅᓂᐊᖅᑐᖅ 

ᐋᖅᑭᒃᑕᐅᒃᐸᑦ, ᐱᐅᓂᖏᓐᓂᒃ ᓇᓗᓇᐃᖅᓯᓂᕐᒧᑦ ᕿᒥᕐᕈᐊᒃᑲᓐᓂᕐᓃᑦ ᐱᓕᕆᐊᖑᓕᕐᓂᐊᖅᐳᑦ. ᐃᑲᔪᖅᑐᕐᓗᒍ ᑕᒪᓐᓇ, ᑖᓐᓇ 

ᐱᓕᕆᕝᕕᒋᔭᐅᔪᖅ ᑲᑎᒪᖃᑎᖃᖅᓯᒪᕗᖅ ᓂᐅᕕᖅᑎᑦᑎᔨᒥᒃ ᐋᖅᑭᒃᓯᒪᓕᖅᑎᑦᑎᔪᒪᓪᓗᑎᒃ ᖃᕆᑕᐅᔭᒃᑯᑦ ᐱᐅᓂᖏᓐᓄᑦ ᓇᓗᙱᑦᑎᐊᕐᓂᕐᒧᑦ 

ᐊᑐᖅᑕᐅᕙᒃᑐᒥᒃ ᐊᔪᙱᓐᓂᖃᕐᓗᑎᒃ ᐱᓕᕆᖃᑎᖃᕈᓐᓇᕐᓂᕐᒥᒃ Matrix−ᒥᒃ.  

ᐃᓄᓕᕆᔨᒃᑯᑦ ᐱᒋᐊᖅᑎᑦᑎᓯᒪᔪᑦ ᐃᓄᐃᑦ ᐱᔨᑦᑎᖅᑕᐅᔪᓄᑦ ᑐᖅᑲᑕᕐᕕᖏᓐᓂᑦ ᐃᑲᔪᕐᓂᐊᖅᑐᓂᑦ ᓄᓇᕗᑦ ᓯᓚᑖᓄᑦ 

ᐃᑲᔪᖅᑕᐅᔭᕆᐊᓕᓐᓄᑦ, ᓴᖅᑭᑎᑦᑎᓂᕐᒥᑦ ᑐᔅᓯᕋᐅᑎᓂᑦ ᐱᔪᒪᔾᔪᑎᓂᑦ ᓄᓇᕗᑦ ᐃᓗᐊᓂ ᓯᓚᑖᓂᓗ ᐱᔨᑦᑎᕈᑎᓄᑦ ᕿᒥᕐᕈᑎᓪᓗᒋᑦ ᓄᓇᕗᑦ 

ᒐᕙᒪᒃᑯᑦ ᐱᖁᑎᖏᓐᓂᑦ, ᐱᓗᐊᖅᑐᒥᑦ ᓇᔭ ᐃᓴᐱᐅᓪ ᐃᓪᓗᓕᐅᕐᕕᖓ ᐃᓪᓗᓕᒑᕐᔪᒻᒥᑦ, ᖃᐅᔨᓇᓱᐊᕐᓂᕐᒥᑦ ᓄᓇᕗᒻᒥ ᖃᓄᖅᑑᕈᑎᒃᓴᓂ 

ᐊᖏᕐᕋᕆᔭᐅᔪᓂᑦ ᐱᔨᑦᑎᕋᐅᑎᓂᒃ. ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᓴᖅᑭᑦᑎᖕᒥᔪᑦ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ ᐅᓄᖅᓯᒋᐊᖁᓪᓗᒋᑦ 

ᓄᓇᕘᒥ ᐃᓂᒃᓴᕆᔭᐅᓲᑦ ᐅᓄᕈᓐᓃᖅᐹᓪᓕᖁᓪᓗᒋᑦ ᓄᓇᕗᑦ ᓯᓚᑖᓂᙶᖅᑐᑦ ᓄᑕᖅᑲᑦ ᒪᒃᑯᒃᑐᓪᓗ. ᖃᕆᓴᐅᔭᒃᑯᑦ ᑐᖅᑯᖅᑐᐃᕕᖕᒥᒃ 

ᐋᖅᑭᒃᓯᔪᖃᓚᐅᖅᐳᖅ ᑲᓇᑕᒥ ᐊᕕᒃᑐᖅᓯᒪᔪᓂᒃ ᖃᕆᓴᐅᔭᓕᕆᔨᒃᑯᓐᓂ ᖃᐅᔨᓇᓱᖁᓪᓗᒋᑦ ᐊᒻᒪ ᖃᐅᔨᓴᖁᓪᓗᒋᑦ ᓄᓇᕗᑦ ᓯᓚᑖᓂ 

ᑐᖅᑯᖅᓯᒪᔪᓂᒃ. ᐱᖁᓪᓗᒋᑦ ᒪᓕᑦᑎᐊᖅᑐᑦ ᑕᒪᒃᑭᖅᑐᓂᒃᓗ ᕿᒥᕐᕈᓃᑦ ᐊᑐᓕᖅᑎᑕᐅᓗᑎᒃ, ᐃᓄᓕᕆᔨᒃᑯᑦ ᖃᐅᔨᓴᕐᓂᐊᖅᑐᑦ ᓄᓇᕘᑉ 

ᓯᓚᑖᓂ ᐱᓕᕆᖃᑎᒌᑦ ᐊᖏᓂᖓᓂᒃ ᐃᓱᒪᒋᔭᖃᕐᓗᑎᒃᓗ ᐃᓚᒃᑲᓐᓂᖏᓐᓂ ᐃᓄᓕᕆᔨᑦ ᐱᓕᕆᖃᑎᖃᕐᓗᑎᒃ ᐃᓄᖕᓂᒃ 

ᐃᑲᔪᖅᑕᐅᔭᕆᐊᓕᖕᓄᑦ ᑐᓴᐅᒪᔪᓕᕆᔨᓂᑦ. ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᑦᑎᔪᓐᓇᖅᑐᑦ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᒥᑦ 

ᐃᑲᔪᕐᓂᐊᖅᑐᒥᑦ ᐃᓪᓗᒥᑦ ᐊᒻᒪ ᐱᓯᒪᑦᑎᖃᑦᑕᓂᕐᒥᑦ ᐃᓄᓕᕆᔨᒃᑯᑎᒍᑦ. 

 

ᑭᖑᓪᓕᖅᐹᒥ, ᐃᓄᓕᕆᔨᒃᑯᑦ ᑲᒪᒋᔭᖃᓪᓗᐊᑕᖅᓯᒪᔪᑦ ᐃᖅᑲᓇᐃᔭᓕᖅᑎᑦᑎᓂᕐᓂ ᓄᓇᓕᖕᓂ ᐃᓄᓕᕆᔨᓂᑦ ᐊᒻᒪ ᑎᒍᐊᙳᐊᖃᕐᓂᕐᒧᑦ ᑲᒪᔨᓂᑦ. 

CORE ᐊᒻᒪᓗ ᐊᓪᓗᕈᐊᕐᓂᒃᑯᑦ ᐃᓕᓐᓂᐊᕐᓂᖅ ᐊᑐᖅᑕᐅᖃᑦᑕᖅᑐᖅ ᐃᓄᓕᕆᔨᓕᒫᑦ ᐃᓕᓐᓂᐊᖅᑎᑕᐅᓯᒪᑦᑎᐊᖁᓪᓗᒋᑦ. ᐃᖅᑲᓇᐃᔭᕐᕕᒃ 

ᐱᑎᑦᑎᕙᒃᑭᕗᖅ ᐱᓕᒻᒪᒃᓴᐃᓂᕐᒥᒃ ᐊᖓᔪᖅᑳᙳᐊᕆᔭᐅᔪᓄᑦ ᑕᖅᑭᑕᒫᑦ. 

 

 

ᐱᓕᒻᒪᒃᓴᕐᓂᖅ 

 

ᐃᖅᑲᓇᐃᔭᕐᑎᓂ ᐱᓕᒻᒪᒃᓴᑦᑎᐊᕐᑎᑦᑎᕙᒡᓗᑎᒃ ᓄᑖᒥ Matrix-ᒥᑦ. ᐃᓚᒋᔭᐅᓪᓗᓂ ᐃᓚᓕᐅᔾᔨᓂᕐᒧᑦ ᐱᓕᕆᔾᔪᓯᕐᒧᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ ᑲᑎᖅᓱᐃᕙᓪᓕᐊᕗᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ ᐃᖅᑲᓇᐃᔭᖅᑎᑦ ᐊᑐᖅᑕᐅᔾᔪᓯᖏᓐᓂᒃ 

ᓇᓗᓇᐃᖅᓯᓪᓗᑎᒡᓗ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑕᒥᓂᒃ ᐊᓂᒍᐃᓯᒪᔪᓂᒃ ᐊᑐᑦᑎᐊᖁᓪᓗᒋᑦ Matrix−ᒥᒃ.  

ᐃᓄᓕᕆᔨᒃᑯᑦ ᒫᓐᓇ ᐱᑎᑦᑎᕗᑦ ᐱᑐᐃᓐᓇᐅᙱᑦᑐᓂᒃ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᑯᑎᒎᓇᖅ, ᐊᓪᓗᕈᒃᑯᑦ ᐊᔪᕈᓐᓃᖅᓴᖅᑎᑦᑎᓂᒃᑯᑦ (ᐱᕋᔭᒃᓯᓂᒃᑯᑦ ᐊᐱᖅᓱᕐᓂᕐᒧᑦ ᐊᑐᖅᑕᐅᕙᒃᑐᑎᒍᑦ) 

ᐊᑕᖐᑦᑎᐊᖅᑐᒥᒡᓗ ᐊᕐᕌᒍᑕᒫᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᒥᒃ ᐋᖅᑭᒃᓱᐃᔪᖃᖅᐸᓪᓕᐊᒋᕗᖅ ᓇᓗᙱᑦᑎᐊᕈᒪᓂᕐᒧᑦ 

ᐊᔪᕈᓐᓃᖅᓴᖅᑎᑦᑎᔪᖃᕋᓗᐊᕐᒪᖔᑦ ᐱᑕᖃᖅᐸᒌᖅᑐᓄᑦ ᓄᑖᓄᓪᓗ ᐃᖅᑲᓇᐃᔭᖅᑎᓄᑦ.  

ᐊᑕᖐᑦᑎᐊᖅᑐᓂᑦ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖅ ᐱᕙᓪᓕᐊᑎᑕᐅᓯᒪᔪᖅ ᐃᓚᖃᖅᑐᓂᓗ ᐃᓄᐃᑦ ᐃᓕᖅᑯᓯᖓᓐᓂᑦ ᓯᓚᑐᔪᒥᒃ 

ᐱᔪᓐᓇᑦᑎᐊᕐᓂᕐᒧᑦ. ᑖᒃᑯᐊ ᑎᑎᕋᖅᓯᒪᔪᑦ ᒫᓐᓇ ᕿᒥᕐᕈᔭᐅᕙᓪᓕᐊᕗᑦ ᐃᖅᑲᓇᐃᔭᖅᑎᓄᑦ ᖃᐅᔨᒪᔭᐅᖁᓪᓗᒋᑦ ᐃᓕᖅᑯᓯᕐᒧᑦ 

ᐊᒃᑐᐊᓂᖃᑦᑎᐊᖅᑐᑦ ᐊᒻᒪ ᒪᓕᑦᑎᐊᕋᓗᐊᕐᒪᖔᑕ ᐃᓄᐃᑦ ᐱᒻᒪᕆᐅᒋᔭᖏᓐᓄᑦ. ᑕᒪᓐᓇ ᐊᔪᕈᓐᓃᖅᓴᕐᓂᖅ 

ᑕᐃᒪᐃᑦᑕᕆᐊᖃᓪᓚᕆᖕᓂᐊᖅᐳᖅ ᑕᒪᐃᓐᓄᑦᑎᐊᖅ ᐃᖅᑲᓇᐃᔭᖅᑎᒋᔭᐅᔪᓄᑦ. ᐊᒻᒪ ᓱᓕ, ᐃᓄᓕᕆᔨᒃᑯᑦ ᐊᑐᐃᓐᓇᕈᖅᑎᑦᑎᓲᖑᕗᑦ, 

ᐃᓱᒪᒥᒍᑦ ᐊᔪᕈᑎᓕᖕᓄᑦ, ᐋᓐᓂᖅᑐᓕᕆᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ, Matrix (ᓄᑖᓂᒃ ᖃᕆᑕᐅᔭᒃᑯᑦ ᑐᑭᓯᒋᐊᒐᒃᓴᓂᒃ ᐊᐅᓚᑦᑎᔾᔪᑎᓂᒃ), 

ᐃᓚᒌᓄᑦ ᐃᑲᔫᑎᒃᓴᓂᒃ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᐅᑎᓂᒃ, ᑎᒍᐊᙳᐊᖃᖅᐸᒃᑐᓄᑦ ᑲᒪᔨᙳᕆᐅᖅᓴᔪᓂᒃ, ᐊᐅᓚᑦᑎᔨᓂᒃ, ᐊᒻᒪ ᐊᖓᔪᖅᑳᓂᒃ 

ᐃᓕᓐᓂᐊᖅᑎᑦᑎᕙᒃᖢᑎᒃ ᐊᒻᒪᓗ ᑎᑎᕋᖅᑎᓂᒃ ᑎᑎᕋᖅᑎᓂᒃ ᐃᓕᓐᓂᐊᖅᑎᑦᑎᕙᒃᖢᑎᒃ. 

 

ᐱᓕᕆᕝᕕᒋᔭᐅᔪᖅ ᐱᐅᓯᒋᐊᖅᑎᑦᑎᕙᓪᓕᐊᖏᓐᓇᖅᐳᖅ ᐃᖅᑲᓇᐃᔭᖅᐸᓪᓕᐊᓂᕐᒧᑦ ᐱᓕᕆᔨᓪᓚᕆᐅᓂᕐᒧᓪᓗ ᐱᕙᓪᓕᐊᓂᕐᒧᑦ 

ᐱᓕᕆᐊᖑᕙᒃᑐᓂᒃ ᓄᑖᓄᑦ ᐱᑕᖃᖅᐸᒌᖅᑐᓄᓪᓗ ᐃᖅᑲᓇᐃᔭᖅᑎᓄᑦ. ᐱᓕᕆᕝᕕᒃ ᐱᓯᒪᓕᖅᑐᑦ ᐱᓕᒻᒪᒃᓴᕐᓂᕐᒧᑦ ᑮᓇᐅᔭᓂᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᑮᓇᐅᔭᖁᑎᖏᓐᓂᑦ ᐊᔾᔨᒌᙱᑦᑐᓄᑦ ᐱᓕᕆᐊᓄᑦ. 

ᑮᓇᐅᔭᓂᒃ ᕿᓂᕐᓂᐊᖅᐳᑦ ᑕᒪᑐᒪᓂ ᐊᕐᕌᒍᒥ, ᐱᕙᓪᓕᐊᑎᑦᑎᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᐃᓕᓐᓂᐊᕈᑎᒃᓴᓂᒃ ᑎᒍᐊᙳᐊᖃᖅᐸᒃᑐᑦ 

ᑲᒪᔨᖏᓐᓄᑦ, ᐃᓚᒌᓄᑦ ᐃᑲᔫᑎᒃᓴᓕᕆᔨᓄᑦ, ᐊᒻᒪ ᓄᓇᓕᖕᓂ ᑐᓴᐅᒪᑎᑦᑎᔨᓄᑦ. 

ᐱᓕᒻᒪᒃᓴᐃᓂᕐᒧᑦ 

ᐱᓕᕆᐊᒃᓴᑦ 

ᐱᖃᑕᐅᔪᑦ ᖃᔅᓯᐅᓂᖏᑦ ᐅᓪᓗᕆᓂᐊᖅᑕᖏᑦ 

ᐊᐅᓚᑦᑎᔨᑦ/ᑲᒪᔨᑦ 

ᐱᓕᒻᒪᒃᓴᕐᓂᐊᖅᑐᑦ 

15 ᔭᓄᐊᕆ 16, 2024 

ᕕᕝᕗᐊᕆ 20, 2024 

ᕕᕝᕗᐊᕆ 26, 2024 

ᐃᓱᒪᓕᕆᔨᒃᑯᑦ 

ᐋᓐᓂᖅᑐᓕᕆᕐᒥᑦ ᐃᓄᐃᑦ 

ᐱᓕᒻᒪᒃᓴᖅᑐᑦ  

26 ᐅᑐᐱᕆ 16, 2023 

ᐅᑐᐱᕆ 30 2023 

StepWise-ᑯᑦ 

ᐊᐱᖅᓱᕆᐅᖅᓴᓪᓗᑎᒃ 

ᐱᓕᒻᒪᒃᓴᖅᑐᑦ 

26 ᔫᓂ 26, 2023 

ᓄᕕᐱᕆ 6, 2023 

ᔭᓄᐊᕆ 29, 2024 

ᒫᑦᓯ 18, 2024 

ᓄᓇᓕᖕᓂ ᐃᓄᓕᕆᔨᒃᑯᓐᓂ 

ᐱᓕᒻᒪᒃᓴᖅᑕᐅᓪᓗᐊᑕᖅᑐᑦ 

24 ᔫᓂ 18, 2023 

ᔭᓄᐊᕆ 22, 2024 

ᕕᕝᕗᐊᕆ 12, 2024 

ᒫᑦᓯ 11, 2024 

ᑎᑎᕋᖅᑎ/ᑐᙵᓴᐃᔨ 

ᐱᓕᒻᒪᒃᓴᖅᑎᑕᐅᔪᑦ 

7 ᕕᕗᐊᕆ 6, 2024 

4. ᑭᖑᓪᓕᕐᒥ ᐱᓕᕆᐊᒃᓴᑦ 

 

ᑕᖅᑭᓂᒃ ᐱᖓᓱᓂᒃ, ᐃᓄᓕᕆᔨᒃᑯᑦ ᓇᖕᒥᓂᖃᖃᑕᐅᔪᓂᒃ ᐃᓚᐅᑎᑦᑎᖃᑦᑕᕐᓂᐊᖅᑐᑦ ᑭᐅᔭᐅᔪᒪᒃᐸᑕ ᑎᑎᕋᖅᑕᐅᒋᐊᕐᖓᖅᑐᒧᑦ 

ᖃᓄᖅᑑᕈᑎᒃᓴᓄᑦ ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑎᒥ. ᐃᓱᒪᒋᔭᐅᔪᑦ ᒪᓕᒃᖢᒋᑦ, ᖃᓄᖅᑑᕈᑎᒃᓴᓄᑦ ᐱᓕᕆᐊᖑᓂᐊᖅᑐᓄᑦ ᐱᕙᒌᔭᐅᑦ 

ᐋᖅᑭᒋᐊᖅᑕᐅᓂᐊᖅᐳᑦ ᐊᓯᔾᔨᖅᑕᐅᓗᓂᓗ ᐱᔭᕆᐊᖃᖅᐸᑦ. ᐱᓕᕆᐊᖑᕙᓪᓕᐊᔪᒪᔪᑦ ᓇᓗᓇᐃᖅᓯᒪᔪᑦ ᐊᒡᒍᖅᓯᒪᓂᓕᒃ 3−ᒥ 

ᐅᓂᒃᑲᐅᓯᐅᖃᑦᑕᕐᓂᐊᖅᐳᑦ ᐃᓚᐅᓕᖅᐸᑕ ᑐᓴᕋᓱᒃᑐᖃᓕᖅᐸᓪᓗᓂ ᐊᒃᑐᐊᓂᓕᖕᓂᒃ ᖃᓄᖅᑑᕈᑎᓄᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒧᑦ 

ᖃᐅᔨᒪᔭᐅᖁᓪᓗᒋᑦ ᓇᖕᒥᓂᖃᖃᑕᐅᔪᑦ ᐱᕕᖃᕐᓂᖏᓐᓂᒃ ᐅᖃᐅᓯᒃᓴᖏᓐᓂᒃ ᑐᓴᖅᑎᑦᑎᔪᓐᓇᕐᓗᑎᒃ. 

 

ᐱᕙᓪᓕᐊᑎᑕᐅᓚᐅᖅᑎᓪᓗᒋᑦ ᖃᓄᖅᑑᕈᑎᑦ ᐱᓕᕆᔾᔪᑎᒃᓴᓄᑦ ᐱᕙᒌᔭᐅᑦ, ᐊᑐᓕᖅᑎᑕᐅᔾᔪᑎᓄᑦ ᐸᕐᓇᐅᑎᑦ ᓴᖅᑭᑕᐅᓂᐊᖅᐳᑦ ᐃᓚᖃᕐᓗᑎᒡᓗ 

ᖃᐅᔨᓴᖅᐸᓪᓕᐊᔭᒥᒃ ᖃᐅᔨᓴᕈᑎᓂᒡᓗ ᑐᑭᓯᓇᖅᑐᓂᒃ ᐊᒻᒪ ᐱᓪᓚᕆᒃᑐᓂᒃ ᓇᓗᓇᐃᖅᓯᔾᔪᑎᓂᒃ ᐊᓂᒍᖅᑕᐅᕙᓪᓕᐊᔪᓂᒃ ᑐᙵᕕᒋᔭᐅᓗᑎᒃ 

ᐊᑐᐃᓐᓇᐅᔪᑦ ᑎᑎᕋᖅᓯᒪᔪᑦ, ᑕᒻᒪᖅᓯᒪᔪᖅᓯᐅᖅᑕᐅᔪᑦ, ᐊᒻᒪ ᐱᕕᒃᓴᖓ ᐊᓯᔾᔨᖅᑕᐅᓂᐊᖅᑎᓪᓗᒍ. ᐊᔾᔨᒌᙱᑦᑐᑦ ᓇᓃᓐᓂᖏᑦ ᐱᓕᕆᓂᐅᔪᒧᑦ 

ᓇᓗᓇᐃᖅᓯᔾᔪᑏᑦ ᐊᑐᖅᑕᐅᓂᐊᖅᐳᑦ ᖃᐅᔨᓇᓱᒍᑎᒋᕙᒡᓗᒋᑦ ᑲᔪᓯᓂᕆᔭᐅᔪᓂᒃ ᕿᓚᒻᒥᐅᔪᒃᑯᑦ, ᐊᑯᓐᓂᖅᓱᖅᑐᒃᑯᑦ, ᐊᑯᓂᐅᔪᒃᑯᓪᓗ 

ᖃᓄᐃᓕᖓᓕᕐᓂᕆᔭᐅᔪᓄᑦ. ᕿᓚᒻᒥᐅᔪᒃᑯᑦ, ᑲᒪᒋᔭᐅᓪᓗᐊᑕᕐᓂᐊᖅᑐᖅ ᑐᑭᓯᓇᑦᑎᐊᖅᑐᓂᑦ ᓇᐃᑦᑐᓂᒡᓗ ᐱᐅᓯᕐᓂᑦ ᐊᑐᕋᓱᒃᐸᒡᓗᓂ 

ᐆᒃᑐᕋᖅᐸᒡᓗᓂᓗ ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ ᒪᓕᑦᑎᐊᕐᓗᑎᒃ ᑖᒃᑯᓂᖓ ᒪᓕᒋᐊᓕᖕᓄᑦ.  

 

ᖃᓄᖅᑑᕈᑎᓄᑦ ᐱᓕᕆᐊᖑᓂᐊᖅᑐᓄᑦ ᐱᕙᒌᔭᐅᑦ ᐃᓚᐅᑎᑦᑎᓂᐊᖅᑐᖅ ᓈᒪᔪᒥᑦ ᐱᓕᕆᐊᖏᓐᓄᑦ ᓇᓗᓇᐃᖅᓯᔾᔪᑎᓂᑦ, ᐅᑯᐊ ᓇᓗᓇᐃᖅᑕᐅᔪᑦ 

ᖃᐅᔨᓴᕈᑕᐅᓪᓗᐊᑕᕐᓗᑎᒃ ᑎᑎᕋᖅᓯᒪᔪᓂᓪᓗ ᑲᑎᑕᐅᓯᒪᔪᑦ: 

 

• ᓇᓗᓇᐃᕈᑏᑦ ᐱᓕᕆᐊᓄᑦ ᐱᓕᕆᐊᒃᓴᓄᓪᓗ ᐊᐅᓚᑦᑎᓂᕐᒧᑦ 

• ᖃᔅᓯᐅᓂᖏᑦ ᐃᖅᑲᓇᐃᔭᖅᑎᑦ ᐃᓐᓄᒃᑕᐅᓯᒪᙱᑦᑐᑦ 

• ᐃᖅᑲᓇᐃᔭᖅᑎᓄᑦ ᐅᖃᐅᓯᐅᓪᓚᑦᑖᖅᑐᑦ 

• ᖃᔅᓯᐅᓂᖏᑦ ᐊᑑᑎᖃᑦᑎᐊᕐᓂᖏᓪᓗ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᕐᓂᖏᑦ 

• ᐊᑐᖅᑏᑦ ᑭᐅᔾᔪᑎᖏᑦ ᐱᔨᑦᑎᕋᕐᓂᕐᒧᑦ ᓄᓇᓕᖕᓂᓪᓗ ᐃᓱᒪᒋᔭᐅᔪᑦ 

• ᒪᓕᑦᑎᐊᕐᓗᒋᑦ ᓇᓃᓐᓂᖏᑦ ᐱᔭᕆᐊᖃᖅᑐᓄᑦ ᐊᑐᖅᑐᓄᑦ ᒪᓕᒋᐊᓕᖏᓐᓂ 

 

ᐃᓄᓕᕆᔨᒃᑯᑦ ᐱᑎᑦᑎᖃᑦᑕᐃᓐᓇᕐᓂᐊᖅᐳᑦ ᑲᔪᓯᕙᓪᓕᐊᓂᕐᒧᑦ ᐅᓂᒃᑲᐅᓯᕐᓂ ᐊᑐᓕᖅᑎᑦᑎᓂᕐᒥᒃ ᖃᓄᐃᓕᐅᖅᓯᓂᐊᕐᓂᕐᒧᑦ ᐱᓕᕆᐊᖃᕐᓂᕐᒧᑦ 

ᐱᕙᒌᔭᐅᑎ ᑕᑯᒃᓴᐅᑦᑎᐊᖁᓪᓗᒍ ᓵᑕᐅᓕᕈᑎᖏᓪᓗ ᒪᓕᒃᑕᐅᑦᑎᐊᕐᒪᖔᑕ. ᒪᓕᒐᓕᐅᖅᑏᑦ ᑲᑎᒪᓕᕌᖓᑕ, ᐱᕙᓪᓕᐊᓂᕐᒧᑦ ᐅᓂᒃᑳᒥᒃ 

ᑐᓴᖅᑎᑦᑎᔪᖃᖃᑦᑕᕐᓂᐊᖅᐳᖅ. 

5. ᐱᐊᓂᒍᑎᒋᓗᒍ 

 

ᐱᐊᓂᒍᑎᒋᓗᒍ, ᐃᓄᓕᕆᔨᒃᑯᑦ ᐱᓕᕆᐊᒃᓴᖃᕐᒪᑕ ᐱᐅᔪᓂᒃ ᐊᓯᔾᔨᖅᓱᐃᓂᕐᒥᒃ ᐱᐅᓯᒋᐊᖅᑎᑦᑎᓂᕐᒥᒡᓗ ᓄᓇᕗᒥᐅᑦ ᖃᓄᐃᙱᑦᑎᐊᕈᓯᖏᓐᓂᒃ 

ᐊᑐᓕᖅᑎᑦᑎᓂᒃᑯᑦ ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᖃᓄᖅᑑᕈᑎᒃᓴᑦ ᐱᓕᕆᔾᔪᑕᐅᓂᐊᖅᑐᑦ. ᐃᓕᑕᕆᐅᒪᓪᓗᒍ ᐱᔭᕆᐊᖃᓪᓚᕆᒃᑐᑦ 

ᐱᐅᓯᒋᐊᖅᑕᐅᒋᐊᖃᕐᓂᖏᑦ ᓇᓗᓇᐃᖅᑕᐅᓯᒪᔪᑦ 2023−ᒥ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐅᓂᒃᑳᖓᓐᓂ, ᐃᓄᓕᕆᔨᒃᑯᑦ 

ᐊᒃᓱᕉᑎᖃᐃᓐᓇᖅᐳᑦ ᓴᙱᒃᑎᒋᐊᖅᑎᑦᑎᓇᓱᒃᖢᑎᒃ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᒃ. 

ᓇᓗᓇᐃᖅᓯᔾᔪᑕᐅᓪᓗᓂ ᐱᕙᓪᓕᐊᓯᒪᕐᔪᐊᕐᓂᖓᓄᑦ ᓇᓗᓇᐃᖅᓯᒪᔪᖅ ᐱᕙᓪᓕᐊᓂᖓᓂ ᐅᓂᒃᑳᒥᑦ, ᐅᔾᔨᕐᓇᖅᑐᑦ ᐊᓂᒍᖅᑕᐅᕙᓪᓕᐊᔪᑦ, ᑭᓯᐊᓂ 

ᐱᓕᕆᐊᒃᓴᕐᔪᐊᕌᓗᐃᑦ ᓯᕗᒻᒧᑦ ᐃᖏᕐᕋᕗᑦ. ᐃᓚᐅᑎᑦᑏᓐᓇᕐᓗᑎᒃ ᐅᖃᖃᑎᖃᕐᓗᑎᒡᓗ ᖃᓄᖅᑑᕈᑎᒃᓴᓄᑦ ᐱᓕᕆᐊᖑᕙᓪᓕᐊᔪᑦ ᐱᕙᒌᔭᐅᑎᒥ 

ᓇᓗᓇᐃᖅᓯᕗᖅ ᐃᓄᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᓂᖓᓂᒃ ᐱᓕᕆᖃᑎᖃᑦᑎᐊᕐᓗᑎᒃ ᐱᖃᖃᑕᐅᓪᓗᐊᑕᖅᑐᓂᒃ, ᑐᕌᕆᔭᖃᖅᖢᑎᒃ ᑲᒪᒋᔭᐅᓗᑎᒃ 

ᖃᐅᔨᔭᐅᓯᒪᔪᑦ, ᓈᒪᓗᒋᑦ ᑲᔪᓯᑎᑕᐅᓗᑎᒡᓗ. 

ᐊᒻᒪᓗᑦᑕᐅᖅ ᐱᓇᔪᐃᓐᓇᕐᓗᑎᒃ ᓇᓗᓇᐃᔭᖅᓯᒪᔪᓂᑦ ᑕᕝᕙᓂ ᐅᓂᒃᑳᒥᑦ, ᐃᓄᓕᕆᔨᒃᑯᑦ ᐊᖏᖅᓯᒪᐃᓐᓇᖅᑐᑦ ᐱᓕᕆᖃᑎᒌᒍᒪᓪᓚᕆᒡᓗᑎᒃ, 

ᐱᓕᕆᖃᑎᖃᑦᑎᐊᕐᓗᑎᒃ ᐱᓕᕆᖃᑎᒋᔭᓂᑦ ᐱᖃᖃᑕᐅᔪᓂᒡᓗ ᐱᕚᓪᓕᖁᓪᓗᒋᑦ ᐃᓚᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᖃᓄᖅᑑᕈᑎᒃᓴᓄᑦ 

ᐱᓕᕆᔾᔪᑕᐅᓂᐊᖅᑐᖅ ᐊᒃᑐᐊᓂᓖᓪᓗ ᐱᓕᕆᐊᒃᓴᓄᑦ ᐱᕙᒌᔭᐅᑎᑦ, ᐱᓕᕆᔾᔪᑎᖏᓪᓗ. ᑖᓐᓇ ᐱᓕᕆᖃᑎᒌᖕᓂᖅ ᑐᕌᒐᖃᖅᑐᖅ 

ᐅᖃᐅᓯᕆᔭᐅᓗᑎᒃ ᖃᐅᔨᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ 2023-ᒥ ᐅᓂᒃᑳᖓᓂᑦ. 

 

ᐱᖃᖅᑎᐅᖃᑕᐅᔪᓂᒃ ᐃᓚᐅᑎᑦᑎᖃᑦᑕᕐᓂᖅ ᓱᓕ ᐱᒻᒪᕆᐅᖏᓐᓇᖅᐳᖅ ᐋᖅᑭᒃᓱᐃᑎᓪᓗᒋᑦ ᐊᑕᖐᔪᒥᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ, ᐱᐊᓂᒡᓗᒋᑦ 

ᖃᐅᔨᓴᕈᑎᒃᓴᑦ ᐊᒻᒪ ᐱᓪᓚᕆᒃᑐᓂᒃ ᐱᕕᒃᓴᕆᑎᑕᐅᔪᓂᒃ ᖃᐅᔨᒪᔭᐅᖁᓪᓗᒋᑦ ᐃᓄᓕᕆᔨᑦ ᐱᓕᕆᖃᑦᑕᕐᓂᖏᑦ ᒪᓕᑦᑎᐊᕋᓗᐊᕐᒪᖔᑕ 

ᒪᓕᒃᑕᐅᕙᒃᑐᓂᒃ, ᖁᐋᖅᓵᖅᓯᒪᔪᑦ ᑐᓴᐅᒪᑎᑕᐅᕙᒡᓗᑎᒃ ᑐᙵᕕᖏᑦ, ᐃᓕᖅᑯᓯᑦᑎᐊᕙᖏᑦ, ᐊᒻᒪ ᐃᓕᖅᑯᓯᕆᔭᐅᔪᒃᑯᑦ ᑭᐅᔾᔪᑕᐅᓲᑦ. 

ᐱᓕᕆᖃᑎᒌᓐᓇᕐᓗᒋᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᑎᑎᕋᕐᕕᖓᑦ ᐱᐅᓯᒋᐊᖅᑎᒃᑲᓐᓂᕋᓱᒃᐸᖏᑦ ᐱᓇᔫᑕᐅᔪᑦ ᓵᑕᐅᔪᓐᓇᕐᓂᕐᒧᑦ 

ᐱᑕᖃᙱᓐᓂᐅᔪᑦ, ᐊᑦᑕᕐᓇᕈᓐᓃᖅᑎᓪᓗᒋᑦ ᓄᑕᖅᑲᑦ ᐃᓚᒌᓪᓗ. 

ᐃᓄᓕᕆᔨᒃᑯᑦ ᐊᖏᖅᓯᒪᔪᑦ ᓯᕗᒧᐊᒃᑎᑦᑎᓂᖕᒥᑦ ᐃᓄᓕᕆᓂᖕᓂᑦ ᐱᓕᕆᔨᒻᒪᕆᕈᖅᓴᓂᒃᑯᑦ ᒪᓕᒐᑎᒍᓪᓗ, ᓴᖅᑭᑦᑎᓇᓱᐃᓐᓇᖅᖢᑎᒃ ᐊᖅᑯᑎᒃᓴᓂᑦ 

ᐊᒥᓱᕈᕆᐊᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖕᓂᖏᑦ ᑕᒪᐃᓐᓂᒃ ᓯᕗᓪᓕᐅᔪᓂᑦ ᓯᕗᓕᖅᑎᓂᒡᓗ. 

ᓯᕗᒻᒧᑦ ᑕᑯᒋᐊᕐᓗᑕ, ᐃᓄᓕᕆᔨᒃᑯᑦ ᓂᕆᐅᒃᐳᑦ ᓴᖅᑭᑦᑎᓛᕈᒪᓪᓗᑎᒃ ᑭᖑᓪᓕᖅᐹᒥ ᐋᖅᑭᒃᓯᒪᐅᑎᒃᓴᓄᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ 2024−ᒥ 

ᐅᑭᐊᒃᓵᒃᑯᑦ ᑲᑎᒪᓕᖅᐸᑕ, ᐱᐊᓂᒃᑕᐅᓚᐅᖅᑎᓪᓗᒍ ᑐᓴᕋᓱᖕᓂᖅ ᐊᒻᒪ ᐃᓚᐅᑎᑦᑎᓂᖅ ᐊᒻᒪ ᐱᕙᓪᓕᐊᑎᑕᐅᓂᖓ ᖃᓄᖅᑑᕈᑎᒃᓴᓄᑦ 

ᐱᓕᕆᐊᖑᓂᐊᖅᑐᑦ ᐱᕙᒌᔭᐅᑦ. 

 

ᐱᓕᕆᖃᑎᒌᒃᓂᒃᑯᑦ ᓯᕗᓪᓕᐅᔾᔨᓂᒃᑯᓪᓗ ᖃᓄᐃᙱᑦᑎᐊᖕᓂᖏᑦ ᓄᓇᕗᒻᒥᐅᑦ, ᐃᓄᓕᕆᔨᒃᑯᑦ ᐱᓕᕆᐊᒃᓴᕐᔪᐊᒻᒪᕆᐅᔪᑦ ᓴᖅᑭᑦᑎᓇᓱᒃᖢᑎᒃ 

ᑲᒪᑦᑎᐊᖅᑐᓂᑦ ᓄᓇᓕᖕᓂᑦ ᐃᓄᓕᒫᑦ ᐃᓚᒌᓪᓗ ᐱᕙᓪᓕᐊᑦᑎᐊᖁᓪᓗᒋᑦ. 

 

 
 

 


